
2020 йил 25 январдан чиқа бошлаган       

Давоми 5-бетда

Давоми 2-бетда Давоми 4-бетда

Давоми 3-бетда

Давоми 5-бетда

Ислоҳот одИмларИ

ОЛТИ МУҲИМ ЛОЙИҲА
Куни кеча Ўзбекистонда нафақат энергетика соҳаси, балки 
иқтисодиётимиз, халқимизнинг бугуни ва келажаги учун 
муҳим воқеа рўй берди: мамлакатимизнинг олти ҳудудида 
5 та қуёш, 1 та шамол электр станциялари ишга туширилиб, 
тармоққа уланди. 

Шу муносабат билан ташкил этил-
ган тантанали маросимдаги нутқида 
Президентимиз “...Бугун мамлакати-
миз тарихида яна бир ёрқин саҳифа 
очадиган муҳим ҳодиса — умумий 
қуввати икки минг тўрт юз мегаватт 
бўлган олтита йирик қуёш ҳамда ша-
мол станциялари тармоққа уланмоқда. 
Жумладан, Ўзбекистоннинг яқин дўс
ти ва кенг қамровли ҳамкори бўлган 
Бирлашган Араб Амирликларининг 
“Masdar” компанияси томонидан Жиз-
зах, Самарқанд ва Сурхондарё вило-
ятларида учта қуёш электр станция-
сининг биринчи босқичи барпо этилди. 

Бундан ташқари, ушбу нуфузли компа-
ния томонидан Томди туманида барпо 
этилаётган замонавий шамол станция
сининг 100 мегаватти ишга туширил-
моқда. “Gezhouba” компанияси билан 
эса Бухоро ва Қашқадарё вилоятлари-
даги қуёш станцияларининг дастлабки 
400 мегаваттли генерацияси бошла-
нади. Энг эътиборли жиҳати — ушбу 
барча лойиҳалар давлатхусусий ше-
риклик асосида, тўғридантўғри хори-
жий инвестициялар ҳисобидан амалга 
оширилди”, дея таъкидлади.

муносабат

МАЪНАВИЙ ЮКСАЛИШ ЗАРУРАТИ
Давлатимиз раҳбарининг жорий йил 16-17 ноябрь 
кунлари Сурхондарё вилоятига ташрифи кўплаб 
соҳаларни янги босқичга кўтаришга хизмат қилмоқда. 
Айниқса, маънавият секторини ташкил этиш бўйича 
Сурхондарё тажрибасини яратиш вазифаси берилгани 
эзгу мақсадларни рўёбга чиқариш йўлида муҳим 
қадам бўлди.

Республика Маънавият ва маъри-
фат кенгашининг яқинда ўтказилган 
кенгайтирилган йиғилишида маъна-
вият секторини ташкил этиш, унинг 
мақсад ва вазифалари, долзарбли-
ги кенг муҳокама қилинди. Маъна-
вият, маърифат, маданият, санъат 
ва ижод соҳаларидаги ислоҳотлар 
натижадорлиги ва келгусидаги усту-
вор вазифалар белгиланган йиғи-
лишнинг асосий мазмуни соҳага 
доир барча муаммолар ечимига қа-
ратилди. Хусусан, мамлакатимиз ўз 
тараққиётининг янги, юксак босқи-
чига кираётган ҳозирги пайтда биз-
га жадид боболаримиз каби Ғарб 
илмфани ютуқлари билан бирга, 

миллий қадриятлар руҳида тарбия 
топган етук кадрлар сув ва ҳаводек 
зарурлиги таъкидланди.

Мамлакатимиз аҳолисининг катта 
қисми ёшлардан иборат. Уларнинг 
бугунги маънавийруҳий тайёргарлиги 
юртимиз келажагини белгилайди. Шу 
сабабли тез ўзгараётган замон, таҳ-
ликали дунё шароитида ёш авлодни 
ватанпарварлик руҳида тарбиялаш, 
уларда элюрт тақдирига дахлдор-
лик туйғусини юксалтириш, медиа
оламдаги ахборотларни саралаш 
кўникмасини шакллантириш кабилар 
кечиктириб бўлмас вазифалардир.

ҚИшлоҚ хўжалИгИ

“Гап билганга бир танга, 
иш билганга минг танга”. 
Йўқ, аксинча, донишманд 
халқимизнинг бу иборасини 
гап билганнинг тангаси 
иш билганникидан минг 
марта кўп бўлиши керак, деб 
инкор қилишга шошилманг. 
Негаки, барча соҳа ва 
тармоқларга жадал кириб 
келаётган бозор иқтисодиёти 
сабаб бу ибора мазмуни 
тамоман ўзгарди: энди иш 
билганнинг, ишбилармоннинг, 
тадбиркорларнинг замони 
келди. Бунда гапнинг қадри 
тушиши эмас, ишнинг 
қиммати минг чандон ортиши 
ҳисобига мана шундай мазмун 
шакллангани эътиборга молик.

Дарҳақиқат, Ўзбекистон узоқ йиллик 
аграр тармоққа ихтисослашиш турғунли-
гидан саноати жадал ривожланаётган дав-
латлар қаторига ўтди. Юқоридаги ибора 
таъбири билан айтганда, бугун юртимизда 
қўшимча қийматга эга маҳсулотлар яратиш 
борасидаги амалий саъйҳаракатлар сама-
расида аввал ўн миллион сўмга сотилган 
хомашёдан келадиган даромад энди юз 
миллион сўм бўлди.

ВАТАНПАРВАРЛИК ¥ИССИ

долзарб мавзу

ҲАр БиримизДАН метиН ироДА, 
миСлСиз ҚуДрАт вА шижоАт 

тАлАБ этАДи
республика маънавият ва маърифат кенгашининг шу йил 
22 декабрь куни ўтказилган кенгайтирилган йиғилишида 
иштирок этар эканман, ўзини шу юрт фуқаросиман деган 
ҳар бир шахс бугун ўзгариб бораётган дунё мафкуравий 
манзарасининг фақатгина томошабин ёки кузатувчиси 
эмас, аксинча, мана шу белгиланаётган ислоҳотларнинг 
иштирокчи кучига айланмоғи лозимлиги, бу  замоннинг зарур 
шартларидан бири эканини англадим.

Давоми 2-бетда

ўзбекИстон ташаббусларИ – амалда

КОРРУПЦИЯГА ¯АРШИ 
СТРАТЕГИК МА¯САДЛАР
жамият ривожига ¢ов бºлаётган 
иллатнинг илдизига болта уради

замонавий дунё технологиялар билан чамбарчас боғлиқ бўлиб 
қолди. Бу жараён ҳаётимизни енгиллаштириш баробарида 
инсоний қадриятларни ҳам ўзгартириб юбормоқда. инсоният 
мисли кўрилмаган технологик тараққиёт қаршисида турибди. 
мазкур ўзгаришлар жамият, давлат бошқаруви, сиёсий қарашлар 
ва дипломатик муносабатларга ҳам ўз таъсирини ўтказмоқда.

Айни пайтда халқаро ҳамжа
миятни доим ташвишга солиб кел-
ган, тараққиётга рахна бўлаётган 
иллатлар ҳамон биз билан яша-
моқда. Замонавий технологиялар 
ҳаётимизга кириб келиши ва барча 
соҳадаги муносабатларда инсон 
омили камайиши ҳам кишилик жа-
мияти нафси билан боғлиқ муаммо-

лар олдида ожиз қолмоқда. Улардан 
бири — коррупция. Одам авлод-
ларида онг шаклланиши ва ҳаёт 
учун кураш зарурати пайдо бўлган 
даврлардан илдиз ота бошлаган 
бу иллат кўп ўтмай тараққиётнинг 
ҳақиқий кушандасига айланди.

ёхуд ªзбекистоннинг “яшил” энергияга 
ºтиш ташаббусларининг амалий ифодаси

ЭЪтИроФ

Президентимиз Шавкат Мирзиёев 
2019 йил 15 октябрь куни Боку шаҳри-
да ўтказилган Туркий давлатлар ҳам-
корлик кенгашининг навбатдаги сам-
митида Ташкилотга аъзо давлатлар 
адабиётининг энг сара намуналаридан 

иборат “Туркий адабиёт дурдонала-
ри” 100 жилдлик китоблар мажмуаси-
ни ҳар бир мамлакатнинг она тилида 
нашр этиш ташаббусини илгари сурган 
эди. 

“ТУРКИЙ АДАБИЁТ 
ДУРДОНАЛАРИ” ТА£ДИМОТИ

Адабиёт — дилларни дилларга, элларни элларга боғлайдиган 
қудратли риштадир. мамлакатлар ўртасидаги тинчлик-
тотувлик, дўстлик ва ҳамжиҳатлик муҳитини мустаҳкамлашда 
сўз санъатининг ўрни ва аҳамияти беқиёс.

Аграр тармо¿да манфаатдорлик оширилаётгани 
янги марраларга замин яратади

ЭРКИН БОЗОР ИҚТИСОДИЁТИ САРИ 
ЯНА БИР ҚАДАМ



мулоҳаза

Ахборотни мақсадли тарқатиш, 
бир ёқлама талқин этиш, ўз фойда-
сига бошқариш, жамоатчилик фик
рини ўзи истаган мақсад йўлида 
шакллантириш борасида тараққий 
этган давлатларнинг яққол устунли-
ги сезилади.

Афсуски, бу устунлик мунтазам 
бўлмасада, вақтивақти билан пухта 
ниқобланган истилочилик ҳаракат-
ларига ҳам хизмат қилмоқда. Сўнгги 
ўттиз йил мобайнида дунёда содир 
бўлган ижтимоийсиёсий воқеликдан 
хабардор киши бу сўзга исбот талаб 
қилмайди. Негаки, ядровий, кимё вий, 
биологик турдаги оммавий қирғин қу-
ролларини қўллаши эҳтимоли юқо-
ри, инсон ҳуқуқларини чидаб бўлмас 
даражада топтаяпти деб ҳисоблан-
ган, сўз эркинлиги, демократик тамо
йиллар оёқости қилинаётгани, ирқий 
айир мачилик ёки миллатчиликнинг 
ўта радикал кўринишлари кузатила-
ётгани ҳақидаги даъволар билан вай-
рон этилган, миллионлаб кишилари 
қочқинга айлантирилган давлатлар 
тақдирининг ўзи бунга мисолдир. 

ИЛМДАН ЎЗГА НАЖОТ ЙЎҚ

Соғлом фикрли ҳар бир киши би-
лиши ва асло унутмаслиги лозим 
бўлган аччиқ бир ҳақиқат бор: бугун 
аксарият юртларда бевосита фаоли-
ят юритаётган диний даъватчилар, 
онлайн воизлар, халифалик яратиш-
га чақираётган “дин пешволари”, бир 
миллатни бутун бошли мамлакатнинг 
ҳудудий яхлитлигини бузиб бўлсада, 
алоҳида ажраб чиқишга ундаётган 
сохта миллатпарварларнинг асл мақ-
сади тажовузкорлик, истилочилик, та-
лончиликдан бош қа нарса эмас. 

Мана шу ҳақиқатни англаган киши 
эса ўз ватани ва халқи учун бугун 
илмдан ўзга нажот йўқлигини ҳам 
 эътироф этади. Аслида, илм баша-
рият учун ҳамиша нажот манбаи бўл-
ган. Шу боис, ўзбек халқининг улуғ 
алломалари, жаҳон тарихида ёрқин 
из қолдирган мутафаккир олимлар, 
дунёдаги барча динлар илмга даъват 
этади.

Бугун юртимизда илмфан ривожи-
га алоҳида эътибор қаратилаётгани, 
бунинг учун катта ресурслар сафар-
бар этилаётгани сабаби ҳам шунда. Бу 
саъйҳаракатлар янги Ўзбекистон фе-
номени ўлароқ тарихга муҳрланмоқда. 
Зеро, нажот қутби, шубҳасиз, илм! 

Ўтган асрдан бошлаб сиё-
сиймафкуравий мавзулардаги маъ-
руза ва таҳлилларда “социалистик 
ва капиталистик қутблар” атамасини 
қўллаш урфга кирган. Бу атамалар 
сиёсат, жамиятшунослик, фалсафа, 
мафкура, маънавият ва тарих ил-
мида ҳамон қўлланилмоқда. Аммо 
бугунги дунёнинг сиёсиймафкура-
вий, динийақидавий манзарасини 
таҳлил қилиб айтиш мумкинки, ин-
соният ҳозир социалистик ёки капи-
талистик қутблар эмас, балки жаҳо-
лат ва маърифат қутби атрофида 
жамланмоқда.

Янги Ўзбекистон, шубҳасиз, илму 
маърифат қутбини танлади. Бу тан-
лов мамлакатнинг ҳар бир кишиси, 

Ҳабибулла 
САДИБАҚОСЕВ,
сиёсий фанлар бўйича 
фалсафа доктори

таҳлиллар кўрсатмоқдаки, тараққий этган давлатлар 
ривожланмаган ё ривожланаётган мамлакатларда мутлақо 
ёки етарли аҳамият берилмаётган ижтимоий-гуманитар ва 
теологик фанлар тараққиётига улкан сармоя киритиб, қаттиқ 
қўллаб-қувватлайди. Бундай давлатлар сиёсий, социологик, 
теологик, психологик, ахборот йўналиши соҳаларидаги турли-
туман экспериментларга ҳам жиддий ёндашади.

ўзбекИстон ташаббусларИ – амалда

Бошланиши 1-бетда

Бошланиши 1-бетда

ЭЪтИроФ

мамлакатимизда коррупцияга қарши кураш давлат 
хизматларини соддалаштириш, хусусан, рақамлаштириш 
билан бошлангани ҳам самарадор тизим сифатида 
баҳоланмоқда. Бюрократияни камайтириш, ҳукумат 
фаолиятининг очиқ ва ошкоралигини таъминлаш, 
давлат харидларини тўлиқ рақамлаштириш борасидаги 
ишлар ҳам эътиборга лойиқ, албатта.

Бугун ривожланиш истагида бўлган 
ҳар бир давлат коррупцияга қарши ку-
рашмоқда. Лекин бу йўл шунчалар оғир-
ки, жамиятни коррупция қусуридан тоза-
лаш имконсиздек туюлаверади. Шунга 
қарамасдан, инсон туғилиши билан 
пайдо бўладиган табиий ҳуқуқларидан 
тўлақонли фойдаланиши, муносиб ҳаёт 
кечириши учун қайғурадиган давлат бор-
ки, коррупцияга барҳам бериш йўлини  
танлайди. 

Шу ўринда Сингапурнинг бу борада 
эришган муваффақиятлари ҳақида икки 
оғиз айтиб ўтсак. Бу XX аср иккинчи яр-
мининг машҳур сиёсий арбоби, 35 ёшида 
Сингапур бош вазири лавозимини эгал-
лаган Ли Куан Юнинг сиёсий иродаси 
билан боғлиқ. У Сингапурни коррупция 
ботқоғидан чиқариш йўлида аёвсиз ку-
раш олиб боради. Бу мақсади йўлида 
коррупцияга аралашган энг яқин қарин-
дошлари, дўстлари ва маслакдошларига 
ҳам раҳм қилмаган. 

Натижада жамоатчилик фикри ҳуку-
матдаги коррупцияга жамиятга таҳдид 
сифатида қаралишига эришилди. Мам-
лакатда қонунчилик базаси янгиланди ва 
пора тушунчасининг изоҳи кенгайди. Маз-
кур тушунча муайян қийматга эга бўлган 
исталган фойдани ўз ичига оладиган бўл-
ди. Қонунга киритилган ўзгаришлар тер-
говчиларга кенг имкониятлар, жумладан, 

гумонланувчилар, уларнинг рафиқаси, 
фарзандлари ва агентларининг банк ҳи-
соблари, банк ҳужжатларини текшириш, 
суриштириш, хатлаш кабиларни тақдим 
этди. Пора олган шахс, аслида, керакли 
хизматни кўрсатиш имкониятига эга бўл-
ганини исботлаш зарурати йўқолди. Со-
лиқ инспекторлари ҳар қандай ахборотни 
кетмакет тақдим этишга мажбур эди. Шу 
тариқа Сингапур ривожланган давлатлар 
сафидан ўрин олди.

Бугун Ўзбекистонда ҳам коррупцияга 
қарши муросасиз кураш бошланган ва 
ислоҳотларимизнинг бош мақсади одам-
ларга муносиб турмуш шароити яратиш-
га қаратилган. Мамлакатимизнинг бу 
борада қўлга киритган ютуқлари яқинда 
Тошкентда бўлиб ўтган Коррупцияга қар-
ши курашиш бўйича халқаро мукофот-
ни тантанали топшириш маросимида 
алоҳида эътироф этилди.

Маросимда нутқ сўзлаган Президен-
тимиз коррупцияга қарши курашиш ҳар 
бир соф виждонли инсоннинг, демок
ратик жамият ва давлатнинг муқаддас 
бурчи эканини таъкидлади. Жумладан, 
“Таҳлилларга кўра, ҳозирда корруп-
циянинг дунё миқёсидаги зарари 3 
триллион АҚШ долларига яқин миқ-
дорни ташкил қилмоқда. Аммо мен 
бу катта рақамлар ҳақиқий ҳолатни ва 
коррупция натижасида кўрилаётган 
реал зарарнинг аниқ ҳажмини тўлиқ 
ифода эта олмайди, деб ҳисоблай-
ман. Энг ёмони — жамият кўрадиган 
маънавий зарар кўламини ҳеч нарса 
билан ўлчаб бўлмайди”, деди.

Дарҳақиқат, шундай. Коррупция таъ-
сирида инсонлар, айниқса, ёш авлод 
ўйхаёлида, онгида давлат ва жамиятга, 

ислоҳотларга, энг ачинарлиси, янгила-
ниш муҳитига ишончсизлик кайфияти 
пайдо бўлади. Бу ўзўзидан фидойи, 
ватанпарвар ва билимли кадрлар са-
лоҳиятини, уларнинг орзуистакларини, 
тараққиётга интилишларини йўққа чиқа-
ради. Пировардида ўзибўларчилик, сан-
соларлик ҳаракатлари бошланади. Шу 
тариқа тараққиёт бир жойда депсиниб 
тураверади. 

Бу каби салбий ҳолатларга барҳам 
бериш мақсадида коррупцияга қарши му-
росасиз кураш эълон қилингани бугун ўз 
самарасини бермоқда. Айниқса, давлат 
хизмати шаффофлигини таъминлаш йў-
лидаги чоратадбирлар эътиборга молик.

Мамлакатимизда коррупцияга қар-
ши кураш давлат хизматларини содда-
лаштириш, хусусан, рақамлаштириш 
билан бошлангани ҳам самарадор тизим 
сифатида баҳоланмоқда. Бюрократия-
ни камайтириш, ҳукумат фаолиятининг 
очиқ ва ошкоралигини таъминлаш, дав-
лат харидларини тўлиқ рақамлаштириш 
борасидаги ишлар ҳам эътиборга лойиқ, 
албатта.

Кейинги йилларда барча давлат идо-
раларида комплаенс ва самарадорликни 
баҳолаш рейтинг тизимлари йўлга қўйил-
ди. Бу коррупциянинг олдини олишга қа-
ратилган превентив механизм амалиёти 
бўлиб, у орқали ҳар бир давлат идораси 
ўз фаолиятига баҳо бериш асносида хо-
димлар иши унумдорлиги ва хулқатво-
рини ҳам назорат қилиш имкониятига эга 
бўлади.

Давлатимиз раҳбари ўз нутқида Кор-
рупцияга қарши курашиш бўйича 2030 
йилгача мўлжалланган миллий страте-
гияни ишлаб чиқиб, ҳаётга татбиқ этиш, 
давлат идоралари фаолиятининг янада 
шаффофлигини таъминлаш ва ҳисоб-
дорлигини ошириш, очиқ маълумотлар 
тизимини такомиллаштириш, соҳанинг 
ҳуқуқий асослари ва институционал ме-
ханизмларини мустаҳкамлашга алоҳида 
урғу бериш зарурлигини таъкидлади.

Бу мақсад замирида ҳам катта ҳаётий 
ҳақиқатлар борлигини англаб етишимиз 
керак. Албатта, жамиятни бирорбир ил-
латдан тозалаш осон иш эмас. Бу бир 
кунда, бир йилда ҳам бўлиб қолмайди. 
Бунинг учун концептуал саъйҳаракатлар 
зарур бўлади. Шу маънода, коррупцияга 
қарши курашда стратегик мақсадлар би-
лан майдонга чиқиш айни муддаодир. 
Боиси, миллий стратегияда кўзланган 
мақсадлар барчамизни аниқ ҳаракат ва 
мақсадлар сари чорлаб туради, зимма-

мизга масъулият юклайди, таъбир жоиз 
бўлса, виждонимизга огоҳлантириш бе-
риб туради. 

Давлат идоралари фаолиятининг 
янада шаффофлигини таъминлаш ва 
ҳисобдорлигини ошириш, очиқ маълу-
мотлар тизимини такомиллаштириш ҳам 
бугунги кун талаби бўлиб қолмоқда. Нега 
шундай? Чунки давлат идоралари шаф-
фофлиги фаолиятимиз ва саъйҳаракат-
ларимиз кўзгусидир. Ҳисобдорлик эса 
масъулият ва бурч, ҳалоллик, дегани. 
Халқ олдидаги, давлат олдидаги масъу-
лият ва ҳалоллик. 

Коррупцияга қарши курашишда жур-
налистларнинг ҳам муҳим ўрни бор. Ай-
ниқса, янги Ўзбекистонда матбуот ва сўз 
эркинлигига алоҳида эътибор қаратила-
ётган, танқидийтаҳлилий чиқишларга ўз 
вақтида тезкор муносабат сўралаётган 
бир шароитда журналистларимиз фаол 
фуқаролик позициясини намоён қилаёт-
гани эътиборга молик. Таҳлилларга кўра, 
журналистларимиз олдида ҳам, ўзини 
жамиятга дахлдор деб ҳисоблайдиган 
оддий фуқароларимиз, барча давлат 
хизматчилари олдида ҳам ҳали бу бора-
да катта вазифалар турибди. 

Бу иллатга қарши курашиш фақат 
қонунлар кучи ёки биргина давлат раҳ-
бари, ҳукумат иши бўлиши керак эмас, 
унга қарши жамоавий курашни авж ол-
дириш зарур. Энг муҳими, бу курашда 
бир ёқламалик ёки қандайдир шахсий 
манфаатлар эмас, балки мамлакат рав-
нақи, умуммиллий тараққиёт ва халқи-
миз манфаатини кўзлаб ҳаракат қилмоқ 
керак. Шундагина коррупциясиз жамият-
га ҳамда давлат хизматини шаффоф ри-
вожлантиришга эришиш мумкин бўлади.

КОРРУПЦИЯГА ¯АРШИ 
СТРАТЕГИК МА¯САДЛАР
жамият ривожига ¢ов бºлаётган 
иллатнинг илдизига болта уради

Марям АБДУКАРИМОВА,
иқтисодиёт фанлари 
номзоди

айниқса, ёшлари олдига улкан ва-
зифа ва масъулият қўяди. Ўзини шу 
юрт аъзоси деб ҳисоблаган ҳар бир 
ватандошимизнинг бурчи танланган 
бу қутбнинг фидойиси бўлиш, шу та-
риқа давлатимиз барқарорлиги, мус
тақиллиги ва келажагини мустаҳкам-
лашдир.

Мамлакатнинг зиёли қатлами, ўқи-
тувчи ва мураббийлари, мафкурачи 
ва тарғиботчилари, умуман, ҳар бир 
киши буни ҳаёт ҳақиқати сифатида 
қабул қилиб, жаҳон илмфани риво-
жига беқиёс ҳисса қўшган аждодла-
римиз шижоати, қатъияти, бой ил-
мий меросини пухта ўрганган ҳолда 
ёшлар тарбияси, таълими,  эътиқоди 
борасида кураш бошлаши керак. 
Уларни истилочи давлатларнинг 
лойи ҳалари ўлароқ жамиятлар ичи-
га кириб келган “оммавий маданият”, 
радикализм ва экстремизм хавфи-
дан асрашда асло сусткашликка, 
лоқайд қараш ва кўникмаларга йўл 
қўймаслик ҳам фарз, ҳам қарздир. 
Шу маънода, Президентимиз “Жаҳо-
латга қарши — маърифат”ни қурол 
қилган аждодларимиздан бизгача 
етиб келган бой маънавий мерос ўзи-
га хос нажот қалъаси, ҳимоя қўрғони 
вазифасини ўтайди”, деганда минг 
карра ҳақ эди.

Ушбу мулоҳазалардан хулоса қи-
либ айтадиган бўлсак, биз интилаёт-
ган қутб маърифат экан, ёшлар таъ-
лим ва тарбиясига масъулларнинг 
вазифаси битта. У ҳам бўлса, шо-
гирдларида илму ҳунарга интилишни 
рағбатлантириш ва уларни радикал 
қарашлардан асраш.

Ушбу ташаббус асосида қисқа вақт 
ичида биринчи бўлиб Ўзбекистонда 
мазкур муҳташам адабий тўплам ярати-
либ, ўзбек тилида чоп этилди.

Тўплам ўтган йилнинг ноябрь ойида 
Самарқандда бўлиб ўтган Туркий дав-
латлар ташкилоти раҳбарлари самми-
тида илк бор қардош мамлакатларимиз 
етакчиларига тақдим қилинган ва улар-
нинг ижобий эътирофига сазовор бўл-
ган эди. 

Янги йил арафасида Ўзбекистон 
Рес публикаси Президенти Администра-
цияси, Туркия Президентининг Халқ 
кутубхонаси ҳамда халқаро ТУРКСОЙ 
ташкилоти ҳамкорлигида Анқара ва Ис-
танбул шаҳарларида “Туркий адабиёт 
дурдоналари” 100 жилдлик мажмуаси-
нинг тақдимот маросими бўлиб ўтди.

Анқара шаҳридаги нуфузли кутубхо-
нада ўтказилган тадбирда Туркиянинг 
сиёсат ва маданият арбоблари, пар-
ламент аъзолари, академик доиралар 
вакиллари, ТУРКСОЙ ташкилоти раҳ-
барияти, мамлакатимизнинг Туркиядаги 
элчихонаси ходимлари, таниқли шоир 
ва ёзувчилар, журналистлар, адабиёт 
мухлислари иштирок этди. 

Таъкидлаш жоизки, ушбу мажмуадан 
умумтуркий адабиётнинг энг етук наму-
налари ҳамда Туркий давлатлар ташки-
лотига аъзо бўлган Ўзбекистон, Туркия, 
Қозоғистон, Қирғизистон, Озарбайжон, 
шунингдек, кузатувчи мамлакатлар — 
Туркманистон ва Венгрия давлатлари-
дан жами 450 дан зиёд атоқли шоир, 
адиб ва мутафаккирларнинг баркамол 
асарлари ўрин олгани унинг кўлами ва 
миқёсидан далолат беради. 

Китобларда барча туркий тилли 
халқлар адабиёти вакилларига кенг 
ўрин берилган. Хусусан, “Умумтуркий 
адабиёт намуналари” деб номланган 
дастлабки 5 жилддан Маҳмуд Кошға-
рийнинг “Девону луғотиттурк”, Юсуф 
Хос Ҳожибнинг “Қутадғу билиг” ва  

Аҳмад Югнакийнинг “Ҳибат улҳақойиқ”, 
Аҳмад Яссавий ва Сулаймон Боқирғо-
нийнинг “Ҳикматлар”и ҳамда Носируд-
дин Рабғузийнинг “Қисаси Рабғузий” 
каби мумтоз асарлар ўрин олган.

“Ўзбек адабиёти намуналари” Ҳазрат 
Мир Алишер Навоийнинг “Сайланма ға-
заллари” билан бошланиб, қорақалпоқ 
адабиёти намуналарини ҳам ўз ичига 
олади. 

Тақдимот маросимида сўзга чиққан 
ТУРКСОЙ Бош котиби Султон Раев, 
Туркия Буюк Миллат Мажлиси депута-
ти, Туркия — Ўзбекистон парламентла-
раро дўстлик гуруҳининг раиси Усмон 
Местен, Анқарадаги Ҳожи Байрам уни-
верситети ректори, профессор Меҳмет 
Наси Бостанжи, Ўзбекистон Республи-
каси Президентининг маслаҳатчиси 
Хайриддин Султонов, Халқ кутубхонаси 
мудири Айҳан Туғлу ва бошқалар ушбу 
адабий мажмуа туркий тилли давлат-
лар тарихида илк бор рўёбга чиқарил-
ган йирик адабий лойиҳа сифатида қар-
дош халқларимиз ижтимоиймаънавий 
ҳаётида муҳим аҳамият касб этишини 
таъкидлади. 

Маълумки, Туркий давлатлар таш-
килотининг Алишер Навоий номидаги 

халқаро мукофоти совриндори, атоқ-
ли қирғиз ёзувчиси Чингиз Айтматов-
нинг 95 йиллик таваллуд айёми яқинда 
барча туркий халқлар томонидан кенг 
нишонланди. Шу муносабат билан Ўз-
бекистонда ҳам кўплаб тадбирлар ўтка-
зилди. Жумладан, адибнинг 10 жилдлик 
асарлари ўзбек тилида нашр этилди. 

Учрашувда Ўзбекистон делегацияси 
томонидан Чингиз Айтматовнинг мазкур 
10 жилдлик асарлар тўплами ҳам Халқ 
кутубхонасига совға сифатида топши-
рилди.

* * *
Маълумки, янги Ўзбекистоннинг 

халқаро майдонда олиб бораётган очиқ-
лик сиёсати жамиятда ижтимоий фаол 
тузилмаларнинг пайдо бўлишига замин 
яратди. Хусусан, “Ўзбекистон маданий 
мероси жаҳон тўпламларида” халқа-
ро мультимедиа лойиҳаси ҳам бу бора-
даги ислоҳотларнинг амалий натижала-
ридан бири бўлди. 

Ўз навбатида, мазкур лойиҳа асо-
сида 2017 йилда Ўзбекистон маданий 
меросини ўрганиш, сақлаш ва омма-
лаштириш бўйича Бутунжаҳон жамияти 
(WOSCU) ташкил этилиб, 2018 йилдан 
фаолиятини бошлади. 

Айни вақтга қадар ушбу жамият томо-
нидан “Ўзбекистон маданий  мероси” 
туркумида 50 жилд китоб нашр этил-
ди. Бу ишга Озарбайжон, Туркия, Буюк 
Британия, Венгрия, Германия, Италия, 
Россия, Польша, Франция, Чехия, АҚШ, 
Япония каби 40 дан зиёд мамлакатлар-
нинг 400 дан ортиқ шарқшунос олимла-
ри, санъатшунос ва археологлар, музей 
мутасаддилари жалб қилингани эъти-
борлидир. 

Ўзбекистон делегацияси томони-
дан Халқ кутубхонаси ҳамда Туркий 
давлатлар ташкилотига ана шу но-
дир китоблар мажмуаси ҳам туҳфа 
этилди.

* * *
“Туркий адабиёт дурдоналари” 100 

жилдлик мажмуасининг тақдимот ма-
росими, шунингдек, Истанбул шаҳрида 
жойлашган Туркий давлатлар ташкило-
тининг Котибияти қароргоҳида ҳам бў-
либ ўтди. 

Тадбирда Туркий давлатлар ташки-
лоти Бош котиби Кубаничбек Омурали-
ев сўзга чиқиб, Ўзбекистон Республика-
си Президенти Шавкат Мирзиёевнинг 
туркий бирликни мустаҳкамлаш, туркий 
халқлар тарихи ва маданий меросини 
асрабавайлашга қаратилган ташаб
буслари муҳим аҳамиятга эга эканини 
алоҳида қайд этди. 

Бош котиб “Туркий адабиёт дур-
доналари” 100 жилдлик мажмуасини 
юксак баҳолаб, Ўзбекистон Республи-
каси Президенти ташаббуси асосида 
тайёрланган ушбу муҳташам адабий 
тўпламни бошқа аъзо давлатлар тил-
ларига таржима қилиш бўйича Котибият 
барча имкониятларини ишга солишини 
 таъкидлаб ўтди.

Тақдимот маросимларида Ўзбекис
тон Республикаси Президентининг 
маслаҳатчиси Хайриддин Султонов 
иштирок этди ва нутқ сўзлади.

Ж.ЭШОНҚУЛОВ

“ТУРКИЙ АДАБИЁТ 
ДУРДОНАЛАРИ” ТА£ДИМОТИ

 Бу биз учун чиндан ҳам тарихий ва 
унутилмас воқеа  бўлди. Чунки яқиняқин-
гача қишлоғу овулларимизни оддийгина 
электр токи билан таъминлашнинг ўзи 
катта масала эди. Одамлар уйларида 
чироқ бўлмаслигига кўникиб ҳам қола-
ётганди. Кейинги йилларда мамлакати-
мизда амалга оширилган ислоҳотлар 
изчиллиги ана шундай муаммоларни 
бартараф этяпти. Соҳадаги лойиҳалар 
уйларимиз янада чароғон, турмушимиз 
янада файзли ва  фаровон бўлишига 
замин яратяпти. Бунда энг замонавий ва 
табиий имкониятлардан самарали фой-
даланилаётгани, жараёнга халқаро дои-
рада сармоядорлар катта қизиқиш бил-
дираётгани, айниқса, диққатга сазовор. 
Бинобарин, бугун “яшил” иқтисодиёт ва 
“яшил” энергетика замон талаби ҳамда 
устувор вазифага айланиб бормоқда.

“Яшил” энергия “яшил” ва  эколо-
гик иқтисодиёт билан узвий боғлиқ. Бу 
2008 йил охирида БМТнинг Атрофмуҳит 
бў йича дастури (UNEP) томонидан 
яшил секторларни рағбатлантириш ва 
лоқайд ликни ўзгартириш учун инвести-
ция сиёсати, кенг қамровли иқтисодиёт 
тармоқлари ва атрофмуҳит билан уй-
ғунлаштирилган амалий иш механизми 
сифатида тақдим этилган.

— Бу эртанги кун пойдевори, — дей-
ди иқтисод фанлари доктори Абдували 
Исажонов. — Иқтисодий ўсишнинг анъ-
анавий моделидан “яшил” иқтисодиётга 
ўтиш умумжаҳон тренди бўлиб, у нафақат 
алоҳида миллий, балки жаҳон иқтисоди-
ётининг барқарорлигини белгилаб бера-
ди. Мазкур тамойилни илгари суриш эса 
тараққиётнинг асосий йўналиш ларидан 
бири ҳисобланади. 2009 йилнинг июнь 
ойида 34 та мамлакат “Яшил” иқтисодиёт 
декларациясини имзолади.

Экспертларнинг таҳлилича, бу каби 
концепция ва баёнотлар 2012 йил 20 
июнь куни Бразилиянинг РиодеЖаней-
ро шаҳрида БМТнинг Барқарор ривожла-
ниш бўйича конференциясигача глобал 
жиҳатдан эътибордан четда бўлган. 
Ушбу анжуманда 1992 йилда РиодеЖа-
нейрода шакллантирилган барқарор 
ривожланишнинг умумий сиёсий усту-
ворлигига, марказий элементи таркибий 
иқтисодий янгиланишлардан иборат 
бўлган аниқ, кўп ўлчовли стратегияда ўз-
гариш яратишга ҳаракат қилинди.

Мазкур тамойиллар барқарор ри-
вожланиш концепциясининг ўрнини 
босмайди, аммо бугунги кунда унга 
эришиш учун “қўнғирранг” иқтисодиёт 

моделини ўзгартириш зарурлиги эъти-
роф этилмоқда. Бунда барқарорлик узоқ 
муддатли мақсад бўлиб қолади ва унга 
эришиш иқтисодиётни яшиллаштириш-
ни тақозо этади. Уни амалга оширишда 
кўпроқ экологик ва ижтимоий имтиёзлар 
таъминланади. Бунинг учун қашшоқлик-
ни камайтириш, табиий капиталга сар-
моя киритиш ва уни қайта тиклаш, иш 
ўринлари яратиш, ижтимоий тенгликни 
яхшилаш, қайта тикланадиган энергия ва 
унинг самарадорлигини рағбатлантириш 
имкониятларига эътибор талаб этилади. 

Табиий ресурслардан оқилона ва 
барқарор фойдаланмаслик натижасида 
келиб чиқувчи салбий оқибатларни бар-
тараф этиш мақсадида ривожланаётган 
мамлакатлар ўз экологик тизимини, био-
логик хилмахиллигини ва иқлимини ях-
шилаш учун ҳар йили 70100 миллиард 
АҚШ долларидан кам бўлмаган миқдор-
да инвестиция киритиши зарур. Шу би-
лан бирга, бунда ривожланаётган мам-
лакатларнинг инвестицион салоҳияти 
анча пастлигини эътиборга олиш керак 
бўлади. БМТ тавсиясига кўра, давлатлар 
ўз ялпи ички маҳсулотининг ҳеч бўлма-
ганда 1 фоизини “яшил” иқтисодиётни 
ривожлантиришга йўналтириши лозим. 

Муҳим ва самарали 
ечимлар 

“Яшил” иқтисодиётга ўтишга қаратил-
ган ислоҳотлар ҳақида гап кетганда, Пре-
зидентимизнинг 2022 йил 2 декабрдаги 
“2030 йилгача Ўзбекистон Республика-
сининг “яшил” иқтисодиётга ўтишига қа-
ратилган ислоҳотлар самарадорлигини 
ошириш бўйича чоратадбирлар тўғри-
сида”ги қарорини алоҳида қайд этиш 
зарур. Қарор билан “Яшил иқтисодиёт” 
стратегияси, дас тури, ҳаракатлар режаси, 
концепция си ва ёқилғиэнергетика ресурс
ларини тежашнинг мақсадли параметр-
лари, шунингдек, белгиланган чораларни 
мувофиқлаштириш бўйича Идоралараро 
кенгаш таркиби янгиланди, ишчи органи 
вазифасини бажарувчи лойиҳа офисининг 
техник котибияти ташкил этилди.

2021 йил ноябрь ойида бўлиб ўтган 
БМТнинг Иқлим ўзгариши бўйича дои-
равий конвенциясининг 26йиғилишида 
(CОР26) Ўзбекистон томонидан Париж 
битими доирасида 2030 йилга қадар 
ялпи ички маҳсулот бирлигида иссиқхона 
газлари эмиссиясини 2010 йилги кўрсат-
кичларга нисбатан 35 фоиз камайтириш 
бўйича қўшимча мажбуриятни ўз зимма-
сига олиши ҳақида баёнот берилди.

2022 йилнинг май ойида Ўзбекистон 
2030 йилга қадар метан эмиссиясини 
2020 йилга нисбатан камида 30 фоиз-
га камайтириш борасидаги мамлакат-
ларнинг жамоавий мақсадга эришиши 
бўйича глобал мажбурият тўғрисидаги 
ташаббусига (Global Methane Pledge) 
Бухоро шаҳрида бўлиб ўтган кам-
бағалликни қисқартириш мавзусидаги 
Хал қаро форум доирасида қўшилди. 
 Ташаббус доирасида амалий ҳаракатни 
бошлаш мақсадида Европа тикланиш 
ва тараққиёт банки билан ҳамкорликда 
“Метан эмиссиясини камайтириш мил-
лий дастури”ни ишлаб чиқиш лойиҳа-
сини амалга ошириш бошланди.

Давлатимиз раҳбарининг 2021 йил 30 
май куни Жанубий Корея пойтахтида ви-
деоанжуман шаклида ўтган “Яшил ўсиш 
ва глобал мақсадлар учун ҳамкорлик —  
2030” иккинчи халқаро саммитидаги 
нутқи халқаро экспертлар, иштирокчи 
давлатлар томонидан катта қизиқиш 
билан қарши олинди. Чунки унда хал
қаро ҳамжамиятни яна бир бор табиий 
бойлик лардан унумли, оқилона фойда-
ланишга, она табиатнинг ўзи бизга йўл-
лаётган огоҳлик қўнғироғига бепарво 
бўлмасликка чорлади.

— Президентимизнинг 2023 
йил 1 декабрда Бирлашган 
Араб Амирликларида бўлиб 
ўтган БМТнинг Иқлим ўзга-
риши бўйича конферен
циясидаги (СOP28) нутқи-
да иқлим муаммолари 
барқарор ривожланиш 
йўлида энг асосий 
таҳдидга айланиб ул-
гургани, бу хавфха-
тарлар ҳатто дунё 
геосиёсий архитек-
турасига ҳам таъсир 
кўрсатаётгани, унинг 
салбий оқибатлари 
Орол фожиаси туфай-
ли Марказий Осиёда, 
айниқса, жиддий сези-
лаётгани қайд этилди, — 
дейди фалсафа фанлари 
доктори, профессор Азамат 
Мухторов. — Хусусан, мин-
тақада ҳаво ҳароратининг оши-
ши жаҳондаги ўртача кўрсаткичдан 
икки баробар кўп. Фавқулодда иссиқ 
кунлар сони 2 марта ортди, музликлар 
майдонининг учдан бир қисми йўқолди.

“Яшил” иқтисодиётнинг ижтимоий 
аҳамияти шундаки, ундан давлат ёки 
тадбиркорлик субъектлари эмас, энг 
аввало, оддий одамлар фойда кўради. 
Чунки иқтисодиётнинг турли тармоқла-
рида “яшил технологиялар” жорий эти-
лиши аҳолининг яшаш сифатига ижобий 
таъсир кўрсатади. Бунинг натижасида, 
масалан, қишлоқ хўжалиги экинлари тур-
ли зарарли кимёвий моддаларсиз парва-
ришланади, бу, ўз навбатида, озиқовқат 
маҳсулотларининг сифатини оширади, 
шаҳару қишлоқларда боғроғлар, “яшил” 
масканлар кенгайиши ва транспортнинг 
тоза экологик ёқилғига ўтиши эса одам-
лар саломатлигини яхшилайди, ўртача 
умр кўриш давомийлиги узаяди. 

Давлатимиз раҳбари ана шу жиҳат-
ларни ҳисобга олган ҳолда, “яшил” иқти-
содиётга ўтиш ва углерод нейтраллигига 
эришиш янги Ўзбекистоннинг устувор 
стратегик вазифаси эканини таъкид-
лади ва қуйидаги таклифларни илгари 
сурди: Париж шартномаси доирасида 
Иқлим ўзгаришига мослашиш соҳаси-
даги Глобал ҳадли механизмни тезроқ 
келишиш, Марказий Осиё иқлим мулоқо-
ти платформасида Адаптация страте-
гиясини ишлаб чиқиш, глобал миқёсда 
кам углеродли иқтисодиётга ўтиш, БМТ 
резолюцияси асосида Оролбўйи ҳудуди-
ни экологик офат зонасидан “инновация-
лар, технологиялар ва янги имкониятлар 
минтақаси”га айлантириш учун Иқлим 
технологиялари халқаро экспохабини 
яратиш бўйича яқин ҳамкорлик қилиш, 

Тошкентдаги “Яшил университет” негизи-
да “Иқлим илмий форуми”ни, БМТ билан 
2024 йилда Ўзбекистонда “Иқлим миг
рацияси”ва конференциясини ўтказиш, 
Халқаро меҳнат ташкилоти билан “Яшил 
бандлик” дастури”ни ишлаб чиқиш ва 
Моделлаштириш марказини ташкил 
этиш шулар жумласига киради.

(Environmental, Social, Governance — 
ESG) жорий қилиниши ҳолати ўрганил-
ди, ушбу тамойилларни татбиқ этиш 
бўйича таклифлар ишлаб чиқилди. 

Мамлакатимиз Франция тараққиёт 
агентлиги (ФТА) билан ҳам “яшил” иқти-
содиётга ўтиш бўйича ҳамкорлик қилиб 
келмоқда. Бундан уч йил олдин ҳозирги 
Иқтисодиёт ва молия вазирлиги ўртаси-
да имзоланган биринчи кредит шартно-
маси қиймати 150 миллион еврони таш-
кил қилган эди.

Беш йилга мўлжалланган ҳамкорлик-
дан кўзланган мақсад “яшил” иқтисо-
диётнинг янги стратегик механизмини 
тайёрлаш, молиялаштириш ва амалга 
оширишдан иборат бўлиб, унинг марка-
зида Ўзбекистонда атрофмуҳитни муҳо-
фаза қилиш ва иқлим ўзгаришига мосла-
шиш ётади.

20242025 йилларга мўлжалланган 
бюджетномада ФТА ҳамда БМТнинг Та-
раққиёт дастури ҳамкорлигида “Иқлим 
ўзгариши соҳасида давлат харажатлари 
ва институционал таҳлил: Ўзбекистон” 
ҳисоботи тайёрланди. Унинг натижала-
рига кўра, давлат бюджети харажатла-
рининг 1011 фоизи иқлимга ижобий таъ-
сир кўрсатадиган чораларга самарали 
йўналтирилаётгани хулоса қилинган. 

2002 йил февраль ойида Глобал 
яшил ўсиш институти МДҲ ҳамда Мар-

казий Осиё мамлакатлари орасида 
биринчи ваколатхонасини Ўзбекис

тонда очди.  Институт халқаро 
ҳукуматлараро ташкилот бў-

либ, бош офиси Жанубий 
Кореянинг Сеул шаҳрида 

жойлашган. Унинг мақ-
сади — иқлим ўзга-

риши шароитида та-
раққий этган ҳамда 
бозор иқтисодиёти-
ни танлаган мам-
лакатларда “яшил” 
иқтисодиётни ри-
вожлантириш йўли 
орқали барқарор 
иқтисодий ўсиш-
га кўмаклашиш 
ҳисоб ланади.

Институтнинг Ўз-
бекистондаги вако-

латхонаси ва Франция 
тараққиёт агентлиги ўр-

тасида стратегик эколо-
гик баҳолашни қўллабқув-

ватлашга қаратилган 145 
минг евро миқдоридаги грант 

шартномаси имзолангани эса 
скрининг тадбирларини амалга оши-

риш, ҳукуматнинг атрофмуҳит бўйича 
олиб бораётган тадқиқотлари ва тажри-
баларини атрофмуҳитни асрабавай-
лаш бўйича режалаштириш жараёнида 
фойдаланишда ёрдам беради.

— Халқаро ташкилотлар томони-
дан дунёда ва алоҳида мамлакатларда 
“яшил” иқтисодиётни ривожлантириш ва 
“яшил” ўсишга ўтиш ҳолатини баҳолаш 
имконини берувчи турли кўрсаткичлар 
тўпламлари ишлаб чиқилган бўлиб, ама-
лиётда қўллаб келинади, — дейди иқти-
сод фанлари номзоди, эксперт Абдураҳ-
мат Боймуродов. — Хусусан, бугунги 
кунда дунё бўйича “яшил” иқтисодиёт 
самарадорлигини баҳолайдиган Гло-
бал “яшил” иқтисодиёт индекси (Global 
Green Economy Index — GGEI) ҳамда 
“Яшил” ўсиш индекси (Green Growth 
Index — GGI) каби халқаро рейтинг кўр-
саткичлари кенг қўлланилмоқда.

Бундан бир ой олдин Жаҳон банки Ўз-
бекистонда иқлим ўзгариши ва ривожла-
нишига оид янги ҳисоботини эълон қил-
ди. Унда қайд этилишича, мамлакатда 
иқлим ўзгариши Ўзбекистон аҳолисига 
турлича таъсир кўрсатади ва 2030 йилга 
бориб, бутун мамлакат бўйича камида 8 
миллион одам юқори иқлим хавфи мав-
жуд туманларда яшай бошлайди.

Иқтисодиётни 2060 йилга бориб, кар-
бонсизлантириш (карбонат ангидрид 
чиқиндиларини камайтириш) Ўзбекистон-
даги иссиқхона газлари чиқиндиларининг 
қарийб 75 фоизини ташкил этувчи энерге-
тика секторига эътибор қаратишни талаб 
қилади. Карбонсизлантириш дастурлари-

ни амалга ошириш ва мослаштириш учун 
катта миқдорда инвестиция талаб этила-
ди. Ҳисобкитобларга кўра, Ўзбекистонга 
иқлимнинг меҳнат унумдорлигига, йўллар 
ва кўприклар, чорвачилик ва ирригация 
секторига салбий таъсирини юмшатиш 
учун тахминан 60 миллиард, 2060 йилга 
бориб, эскираётган энергетика инфрату-
зилмасини алмаштириш ва ушбу сектор-
ни карбонсизлантириш бўйича чоратад-
бирларни амалга ошириш учун қарийб 
340 миллиард доллар сармоя киритиш 
керак бўлади.

 Жорий йилнинг 12 октябрь куни Ўз-
бекистон ҳукумати ва Жаҳон банки 
“Ўзбекис тон энергетика секторини транс-
формация қилиш учун инновацион угле-
родли молиялаштириш” (iCRAFT) лой-
иҳасини амалга ошириш бўйича 46,25 
миллион доллар миқдорида битим имзо-
ланган эди. Лойиҳа тоза энергия ишлаб 
чиқаришга, энергия самарадорлигини 
ошириш ва субсидияларни ислоҳ қилиш-
га кўмак беради.

Келгуси етти йилда нимага 
эришамиз?

Маросимда давлатимиз раҳбари мам-
лакатимизда “яшил” энергетика бўйича 
ниҳоятда улкан салоҳият мавжудлигини, 
Яратганнинг ўзи берган бу буюк имкони-
ятдан унумли фойдаланиб, уни халқимиз 
манфаатларига йўналтириш зарурлиги-
ни алоҳида таъкидлади. 

Эътиборлиси, бугун ушбу йўналишда 
амалга оширилаётган ишлар кўлами 
тобора кенгайиб бормоқда. Ҳозиргача 
рўёбга чиқарилган ва куни кеча старт 
берилган лойиҳалар шундай саъйҳа-
ракатлар самарасидир. Ва бу ишлар 
тизимли ва изчил давом эттирилмоқда. 
Яъни айни пайтда юртимизда 9 гигаватт
ли 22 та қуёш ва шамол электр стан-
цияларини қуриш лойиҳалари устида 
жадал иш олиб борилмоқда. Шу билан 
бирга, янги генерация қувватларини ет-
казиш учун инфратузилмани янада ях-
шилашга алоҳида урғу бериляпти. Кел-
гуси беш йилда жами 70 минг километр 
паст кучланишли электр тармоқлари, 22 
мингта трансформатор, 100 дан ортиқ 
подстанциялар тўлиқ янгиланади. Шу-
нингдек, 10 минг километр юқори кучла-
нишли янги магистрал тармоқлар барпо 
этилади.

Умуман, келгуси етти йилда Ўзбе-
кистонда қайта тикланувчи энергия 
манбалари 25 минг МВт.га ҳамда унинг 
жами истеъмолдаги улуши 40 фоизга 
етказилади. Саноатда “яшил” серти-
фикатлар бозори ривожлантирилиб, 
“экологик маркировкалаш” амалиёти 
жорий қилинади, Иқтисодиёт тармоқла-
рининг энергия самарадорлиги 2 баро-
бар оширилиб, иссиқхона газларининг 
ялпи ички маҳсулот бирлигига нисба-
тан 2010 йилдаги даражадан 30 фо-
изга қисқартирилади. Шаҳарлар бош 
режасини тузишда улар ҳудудининг 
камида 30 фоизини яшил майдонлар 
ташкил этиши, турар жой биноларини 
қуришда “яшил” майдонлар аҳоли со-
нига мутаносиб бўлиши таъминланади, 
сув ишлатиш самарадорлиги 25 фоизга 
оширилиб, қишлоқ хўжалигида  сув те-
жайдиган технологиялар билан қамраб 
олинган ерларнинг умумий майдони 2 
миллион гектаргача етказилади. 

“Ўзбекистон — 2030” стратегиясидан 
ўрин олган “яшил” иқтисодиётга доир 
бу каби мақсадвазифалар рўйхатини 
яна давом эттириш мумкин. Мавзунинг 
қамрови кенг. Мазкур шарҳда “яшил” 
энергетикаги оид лойиҳалар фонида 
“яшил” иқтисодиётга доир умумий ту-
шунчалар, мамлакатимизда бу борада 
амалга оширилаётган ишлар ва олдин-
да турган мақсадвазифаларнинг усту-
вор жиҳатлари ҳақида сўз юритишга ҳа-
ракат қилдик, холос. Қайта тикланувчи 
энергия манбалари, саноатда “яшил” 
сертификатлар бозорини ривожланти-
риш, “яшил” турдаги фаолиятни тас-
нифлаш мезонларининг аҳамияти каби 
йўналишлар кейинги чиқишларимиз 
мавзуси бўлади.

ёхуд ªзбекистоннинг “яшил” энергияга ºтиш 
ташаббусларининг амалий ифодаси

2021 йил ноябрь ойида бўлиб ўтган бМтнинг иқлиМ 
ўзгариши бўйича доиравий конвенциясининг 
26-йиғилишида (Cор26) ўзбекистон тоМонидан 
Париж битиМи доирасида 2030 йилга қадар ялПи 
ички Маҳсулот бирлигида иссиқхона газлари 
эМиссиясини 2010 йилги кўрсаткичларга 
нисбатан 35 фоиз каМайтириш бўйича қўшиМча 
Мажбуриятни ўз зиММасига олиши ҳақида 
баёнот берилди.

ОЛТИ МУҲИМ ЛОЙИҲА

Давлатимиз 
раҳбарининг 2021 йил 30 май 

куни Жанубий Корея пойтахтида 
видеоанжуман шаклида 

ўтган “Яшил ўсиш ва глобал 
мақсадлар учун ҳамкорлик —  

2030” иккинчи халқаро 
саммитидаги нутқи халқаро 

экспертлар, иштирокчи 
давлатлар томонидан катта 

қизиқиш билан 
қарши олинди.

Халқаро ҳамкорликнинг 
аҳамияти катта 

2018 йил 27 ноябрь куни БМТ қа-
роргоҳида нафақат Ўзбекистон, балки 
жаҳон ҳамжамияти учун ҳам тарихий 
воқеа юз бериб, БМТнинг Оролбўйи 
минтақаси учун инсон хавфсизлиги 
бўйича кўп шериклик Траст жамғарма-
си ташкил этилди. Мазкур жамғарма 
Оролбўйи аҳолиси турмуш фаолияти 
билан боғлиқ бўлган тиббий, иқтисо-
дий ривожланиш, экологик, ижтимоий 
ҳимоя ва бошқа соҳаларга оид муам-
моларни ҳал қилишда Ўзбекистон ҳу-
кумати, БМТ агентликлари, донорлик 
ҳамжамиятларининг саъйҳаракатини 
бирлаштириш орқали минтақани ри-
вожлантириш учун техник ҳамда мо-
лиявий ресурсларни сафарбар қилиш 
ишларини амалга ошириб келмоқда.

Шу йил бошига қадар жамғарма стра-
тегияси доирасида Оролбўйи минтақаси-
ни ижтимоийиқтисодий ривожлантириш-
нинг устувор йўналишларига мувофиқ, 
турли лойиҳаларни молиялаштириш 
учун 244 миллион долларга яқин маблағ 
жалб қилинган. Жамғарма томонидан  
5 та қўшма дастур молиялаштирилган.

Осиё тараққиёт банки билан ҳам-
корликда давлат улуши бор йирик кор-
хоналарда ESG экологик, ижтимоий ва 
корпоратив бошқарув тамойилларининг 



бугуннИнг гапИ

Бошланиши 1-бетда

2023 йил 30 декабрь, 272-сон Кўзгу4

халқаро валюта жаМғарМаси МаълуМотларига 
қараганда, 2019 йилда Мдҳ давлатлари орасида 
“яширин иқтисодиёт”нинг энг юқори улуши 
украина (қарийб 45 фоиз), беларусь (44,5 фоиз) 
ва тожикистон (43 фоиз)да қайд этилган. 
қозоғистон, россия ва қирғизистонда яширин 
секторнинг улуши 38 фоиз атрофида бўлган.

Жаҳонгир ГАЛАЕВ,
Ўзбекистон фермер, деҳқон 
хўжаликлари ва томорқа 
ер эгалари кенгаши бош 
мутахассиси

Абдусаттор 
АБДУМЎМИНОВ,
Макроиқтисодий ва ҳудудий 
тадқиқотлар институти
етакчи илмий ходими

Айнан шунинг учун ҳам мамлакати-
мизда коррупцияга қарши курашиш янги 
Ўзбекистонни барпо этиш, Учинчи Ре-
нессанс пойдеворини яратишдек буюк 
мақсадлар йўлида олиб борилаётган 
ислоҳотларда алоҳида ўрин эгаллайди. 
Президентимиз 19 декабрь куни пойтах-
тимизда ўтказилган Коррупцияга қарши 
курашиш соҳасида юксак халқаро муко-
фотни топшириш маросимидаги нутқида 
ҳам айни жиҳатларга алоҳида эътибор 
қаратиб, Ўзбекистонда унга қарши кура-
шиш борасида олиб борилаётган тизим-
ли ҳуқуқий ва институционал ислоҳотлар 
ҳақида тўхталиб ўтди.

Давлатимиз раҳбари коррупцияга қарши 
курашиш бўйича яқин истиқболга мўлжал-
ланган режа ва таклифларини билдирар 
экан, коррупцияга қарши курашиш ҳар бир 
соф виждонли инсоннинг, демократик жа-
мият ва давлатнинг муқаддас бурчидир, 
деди.

Дарҳақиқат, биз бутун бир жамият ўла-
роқ фаровон яшашни мақсад қилар экан-
миз, коррупциянинг ҳар қандай кўринишига 
тоқатсиз бўлишимиз шарт.

Шу ўринда табиий савол туғилади: 
коррупциянинг қандай кўринишлари бор? 

Бу саволга кўпчилигимиз бирор ишни ҳал 
қилиш учун ваколатли шахсларга пора 
беришни тушунамиз. Лекин “ёмон қовун-
нинг уруғи кўп” бўлганидек, бу иллатнинг 
кўриниши турфа хил. Яъни юқорида айтиб 
ўтганимиздек, қонун билан белгиланган 
тартибни четлаб ўтиш, ваколатли шахслар 
қарорларини сотиб олиш билан боғлиқ бар-
ча жараён коррупцияга “қариндош”.

Иқтисодий ривожланишга тўсқинлик қи-
лувчи асосий омиллардан бири — “яширин 
иқтисодиёт” ҳам унинг бир кўриниши ҳисоб
ланади. Маълумки, “яширин иқтисодиёт” 
моҳиятига кўра, солиқларни тўлашдан бўйин 
товлаш, шу сабабли давлат томонидан олиб 
борилаётган ижтимоийиқтисодий сиёсат-
нинг заифлашиши натижасидир. Шундай 
қилиб, “яширин иқтисодиёт” жамият ва дав-
латга рақобат муҳити бузилиши, маҳсулот 
сифати ва миқдори пасайиши, давлат бюд-
жетига солиқ тушумлари қисқариши, шунинг
дек, иқтисодий ўсишнинг секинлашиши каби 
салбий таъсирларини кўрсатади. 

“Яширин иқтисодиёт”нинг салбий таъ-
сирини яққол кўрсатиш учун 10 кишилик 
умумий столни тасаввур қилсак, режадаги 
дастурхон ёзилиши ҳар бир кишидан 100 
минг сўм маблағ талаб қилади, аммо 10 
кишидан фақат 5 нафаригина пул ажратса, 
дастурхон 500 минг сўм қийматга эга бўл-
ган неъматлар билан ёзилади. Натижада 
дастурхондаги таомларнинг сифати ва миқ-

дори кутилганидан паст бўлади. Гуруҳдаги-
лардан ярмининг тўловдан бўйин товлаши 
сифатсиз маҳсулотлар харид қилинишига 
олиб келади. Бу эса, табиийки, тўлаганлар 
томонидан салбий қабул қилинади.

Худди шундай ҳолат солиқлар билан 
ҳам содир бўлади: агар аҳоли ёки тад-
биркорларнинг бир қисми солиқ тўламаса 
ва давлатдан хизматларни олишда давом 
этса, доимий равишда солиқ тўлайдиган-
лар бундан азият чекади ва хизматларнинг 
умумий сифати кутилганидан паст бўлади. 
Шунинг учун солиқ тўлаш, хоҳ у фуқаро ёки 
тадбиркор бўлсин, ҳуқуқ эмас, балки бурч 
ҳисобланади. Уни қисқартиришни ихтиёрий 
равишда соядан чиқишсиз тасаввур қилиб 
бўлмайди.

Бугунги кунда дунёда “яширин иқти-
содиёт” даражаси турли мамлакатларда 

турлича. Мисол учун, Японияда унинг улу-
ши анча кам — 8,1 фоиз. Таққослаш учун: 
АҚШда ушбу кўрсаткич 8 фоиз, Сингапур-
да — 8,6 фоиз, Австрияда — 9 фоиз, Буюк 
Британияда — 9,6 фоиз, Германияда — 
10,2 фоиз, Канадада — 11 фоиз.

Японияда солиқлар фуқаролар учун ин-
тизомий омил сифатида жуда муҳим роль 
ўйнайди. Солиқ тўловчилар ўз тўлов маж-
буриятига жуда жиддий ёндашади. Чунки 
бу мажбурият давлатнинг иқтисодий ва 
ижтимоий ривожланишига уларнинг қўша-
диган шахсий ҳиссаси ўлароқ тушунилади. 
Бундан ташқари, кунчиқар юртда бюджет 

изгача. Жумладан, Стратегик ривожланиш 
агентлиги маълумотларига кўра, 2022 йил-
да иқтисодиётимизнинг турли тармоқлари-
да унинг улуши 48 фоиздан 62 фоизгача 
бўлган. Шу билан бирга, 2023 йил октябрь 
ойида Тадбиркорлар ва ишбилармонлар 
ҳаракати — Ўзбекистон Либералдемокра-
тик партияси Ўзбекистонда “яширин иқти-
содиёт” улуши 40 фоизни ташкил этишини 
маълум қилди. Уйжой ва транспорт воси-
таларининг иккиламчи бозори, норасмий 
савдо, хизматлар кўрсатиш ва бошқа 
соҳалар юртимизда “яширин иқтисодиёт” 
ривож ланишининг асосий омиллари бўлди.

2022 йилда иқтисодий фаол аҳоли сони 
қарийб 15 миллион кишини ташкил этга-
ни ҳам эътиборга молик. Уларнинг 9 мил
лионга яқини норасмий секторда банд бўл-
ган. Ҳисобкитобларимизга кўра, норасмий 
сектордаги иш ҳақи расмий иш ҳақига тенг 
бўлган тақдирда, 2022 йилда давлат бюд-
жети солиқ тушумларидан 32,9 триллион 
сўм олмаган.

Халқаро валюта жамғармаси маълумот-
ларига қараганда, 2019 йилда МДҲ давлат-
лари орасида “яширин иқтисодиёт”нинг энг 
юқори улуши Украина (қарийб 45 фоиз), 
Беларусь (44,5 фоиз) ва Тожикистон (43 
фоиз)да қайд этилган. Қозоғистон, Россия 
ва Қирғизистонда яширин секторнинг улу-
ши 38 фоиз атрофида бўлган.

Мамлакатимизда унинг даражасини па-
сайтириш мақсадида бизнес юритиш шарт-
ларини соддалаштириш ва рақамли ечим-
лардан фойдаланишни фаоллаштиришга 
қаратилган қатор чоратадбирлар амалга 
оширилмоқда. Масалан, юридик шахслар-
нинг молмулк солиғи ставкаси 2017 йил-
даги 5 фоиздан 2022 йилда 1,5 фоизга, 
шунингдек, амалдаги солиқ турлари 13 та-
дан 9 тага ва солиқ текширувлари 13 тадан  
3 тага камайтирилди.

Натижада аҳолининг тадбиркорлик 
фаол лиги ошди — рўйхатдан ўтган тад-
биркорлик субъектлари сони 2017 йилдаги 
229,6 мингтадан 2022 йилда 555,9 мингтага 
етди, яъни 2,4 баробар ўсди. Бозор ишти-

рокчиларининг тадбиркор сифатида рас-
ман рўйхатдан ўтишини рағбатлантириш 
ва драйвер сифатида электрон тижоратни 
ривожлантириш учун шартшароит ярати-
лиши ушбу соҳанинг ялпи ички маҳсулот-
даги улушини 2017 йилдаги 0,004 фоиздан 
2022 йилда 1,2 фоизга ошириш имконини 
берди.

Ўзбекистон “Heritage Foundation” иқтисо-
дий эркинлик индекси, хусусан, “солиқ юки” 
субиндексидаги ўз ўрнини яхшилади, индекс 
2017 йилдаги 90,7 дан 2023 йилда 92,8 га  
ошди (юқори кўрсаткич яхши). “Фискал 
саломатлик” субиндексида эса 99,8 дан  
85,3 гача (паст кўрсаткич яхши) пасайди.

Таъкидлаш жоизки, солиқ тўлаш на-
фақат давлат, балки фуқароларнинг ўзла-
ри учун ҳам фойдали. Бу ҳолат бир неча 
сабабларга кўра юзага келади. Масалан, 
солиқлар таълим, соғлиқни сақлаш, ижти-
моий таъминот, хавфсизлик ва инфрату-
зилма каби турли давлат дастурлари ва 
хизматларини молиялаштиради. Шунинг
дек, иқтисодиётнинг айрим соҳаларини 
субсидиялаш орқали ижтимоий аҳамият-
га эга хизматлар нархини паст даражада 
ушлаб туришда ёрдам беради. Айтайлик, 
2023/2024 ўқув йилида давлат олий таъ-
лим муассасаларида барча таълим йўна-
лишлари бўйича тўловконтракт асосида 
ўқитиш нархи ўзгармади. Таълим учун ха-
ражатлар кўпайиши шароитида шартнома 
нархининг сақланиб қолиши давлат бюдже-
ти харажатлари ошиши, демакдир.

Бундан ташқари, иқтисодий ўсишга ёр-
дам берадиган инфратузилма лойиҳалари, 
тадқиқот, инновациялар ва бошқа тадбир-
лар молиялаштирилади. Бу иш ўринлари 
яратиш, ишбилармонлик муҳитини яхши-
лаш ва умуман, иқтисодиётни ривожланти-
ришга хизмат қилади.

Пенсиялар, ишсизлик нафақалари ва 
ижтимоий ҳимояга муҳтожларга ёрдам 
бериш, армия каби муҳим томонларни мо-
лиялаштириш ҳам бевосита ушбу жараён 
билан боғлиқ. Умуман, солиқларни тўлаш 
давлат фаолиятининг зарур таркибий 
қисми бўлиб, фуқароларга жамият бой-
ликларидан фойдаланиш, даромадларни 
адолатли тақсимлаш, иқтисодий ўсиш, 
ҳуқуқ ва хавфсизликни ҳимоя қилиш, шу-
нингдек, ижтимоий қўллабқувватлаш каби 
кўплаб имтиёзларни беради.

Иқтисодиётимизда яширин сектор улу-
шини янада камайтириш учун аҳоли ва 
тадбиркорлик субъектларининг ихтиёрий 
равишда солиқ тўлашини рағбатлантирув-
чи омилларни кўпайтириш керак.

 Хўш, қандай қилиб? Айтайлик, ав-
вал фақат пахта толасини экспорт қилган 
бўлсак, энди ана шу хомашёдан қўшимча 
қиймат яратиш, яъни тайёр маҳсулотлар 
сотиш орқали даромад бир неча баробар 
ошиб боряпти.

Гап дунё иқтисодиёти барқарорлиги-
нинг муҳим омили — қўшимча қийматнинг 
яхлит занжирини яратиш, бунда соҳа ва 
тармоқлар имконияти ҳақида борар экан, 
аграр тармоққа тўхталиб ўтмасликнинг 
иложи йўқ. Чунки қишлоқ хўжалиги нафақат 
Ўзбекистон, балки дунё миқёсида ҳам озиқ
овқат хавфсизлигини таъминлаш, ҳам са-
ноат тармоқлари учун энг йирик хомашё 
базаларидан бири ҳисобланади. Агар бун-
га қўшимча қиймат яратиш нуқтаи назари-
дан қарайдиган бўлсак, кўп хомашё катта 
имконият, демакдир.

Айнан шунинг учун барча соҳа ва тар-
моқлар каби аграр секторда ҳам жадал ян-
гиланиш, замон талаблари, халқаро рақо-
батга мослашишга қаратилган ислоҳотлар 
кечяпти. Бу борада, аввало, қишлоқ хўжа-
лиги соҳасига бозор тамойилларини жорий 
этиш, илмфан ва ишлаб чиқариш интегра-
циясини таъминлаш, аграр тадбиркорлик 
субъектларини қўллабқувватлашга қара-
тилган 10 га яқин қонун, Президентнинг  
30 дан ортиқ фармон ва қарорлари қабул 
қилиниб, соҳа ривожининг ҳуқуқий асосла-
ри янада мустаҳкамланди.

Шулар асосида давлатимиз раҳбари-
нинг қатъий талаби ва ташаббуси билан 
мамлакатимизда ерга муносабат ўзгарди. 
Тармоқлар бўйича кластерлар ташкил эти-
либ, қишлоқ хўжалигини саноатлаштириш 
бошланди. Бу эса, ўз навбатида, бирин-
чидан, аҳолининг озиқовқат маҳсулот-
ларига тобора ошиб бораётган талабини 

қондириш, иккинчидан, қўшимча қиймат 
занжирини яратиш орқали ҳудудларнинг 
иқтисодий салоҳияти ва юртдошларимиз 
фаровонлигини оширишда ҳал қилувчи 
муҳим омилга айланди.

Мамлакатимизда бюрократияга асос
ланган узоқ йиллик пахта яккаҳокимли-
гидан сўнг аграр тармоққа бозор муноса-
батларини татбиқ этиш, бунда фермер 
ва деҳқонларни моддий рағбатлантириш 
орқали ҳосилдорликни ошириш, умуман, 
соҳа фаолиятини ҳар томонлама қўл-
лабқувватлашга алоҳида эътибор қара-

тилаётгани қўлга киритилаётган ютуқларга 
асосий замин бўлмоқда.

Юқорида айтилганидек, қишлоқ хўжа-
лиги соҳаси ҳам озиқовқат хавфсизлиги-
ни таъминлаш, ҳам саноат учун хомашё 
етказиб бериш нуқтаи назаридан муҳим 
тармоқ ҳисобланади. Эътиборли жиҳати, 
соҳада бунинг учун катта салоҳият мавжуд. 
Буни ушбу соҳа ЯИМнинг 27 фоизидан 
кўпроғини, бандликнинг деярли 26 фоизи-
ни таъминлаётгани мисолида ҳам кўриш 
мумкин. Бинобарин, “Ўзбекистон — 2030” 
стратегия сида қишлоқ хўжалигида ҳосил-
дорлик ва рентабеллик даражасини кескин 

ошириш, жумладан, бир гектардан олина-
диган ўртача даромадни 5 минг долларга, 
экспорт ҳажмини эса йилига 10 миллиард 
долларга етказиш, 15 миллиард доллар 
инвестиция жалб қилиш, қишлоқ хўжалиги 
маҳсулотларини қайта ишлаш кўрсаткичи-
нинг 25 фоиздан юқори бўлишини таъмин-
лаш каби устувор вазифалар белгилангани 
боиси ҳам шунда.

Ушбу устувор мақсадлар ижросини таъ-
минлашда Президентимизнинг 2023 йил 12 
декабрдаги “Қишлоқ хўжалигида эркин бо-
зор муносабатларини янада ривожланти-

ришнинг қўшимча чоратадбирлари тўғри-
сида”ги фармони муҳим аҳамиятга эга. 
Зеро, ушбу ҳужжатда кўзда тутилган ва-
зифалар қишлоқ хўжалигида эркин бозор 
муносабатларини янада ривожлантириш, 
пахта хомашёси етиштирувчи хўжалик ва 
кластерлар ўртасида муносабатларни янги 
босқичга олиб чиқишга хизмат қилиши би-
лан аҳамиятлидир.

Шу ўринда савол туғилиши мумкин: 
пахта хомашёси етиштирувчи хўжалик ва 
клас терлар ўртасида қандай муаммо бў-
лиши мумкин? Гап шундаки, ўтган йиллар 
мавсумида кластерлар ва фермер хўжа-

ликлари ўртасида пахта хомашёси нархи-
ни белгилашда айрим тушунмовчиликлар 
кузатилди. Бу эса томонлар муносабатла-
рини ҳуқуқий жиҳатдан изга солиш маса-
ласини долзарб вазифа ўлароқ, кун тарти-
бига олиб чиқди. Шунга мувофиқ, дастлаб 
Президентимизнинг 2023 йил 26 январдаги 
“Пахта хомашёсини етиштирувчилар фа-
олиятини янада қўллабқувватлашнинг 
қўшимча чоратадбирлари тўғрисида”ги 
қарори билан томонлар ўртасида фьючерс 
шартномаларини рўйхатдан ўтказиш ва 
мониторинг қилиш тизими йўлга қўйилди. 
Шунингдек, пахтатўқимачилик кластерла-
ри бўнак маблағларини ишлаб чиқарувчи-
лар билан келишув асосида пул ва моддий 
ресурслар шаклида амалга ошириш имко-
нияти яратилди.

Юқоридаги фармон билан эса, аввало, 
пахта хомашёсини етиштирувчи хўжалик
ларнинг маҳсулотни сотишда эркинлиги 
кафолатланмоқда. Яъни энди пахта хо-
машёси етиштирувчи ва кластерлар ўрта-
сидаги пахта хомашёсини етказиб бериш 
бўйича фьючерс шартномалари биржада 
ҳар бир ҳудуд бўйича алоҳида ўтказила-
диган савдолар натижасига кўра эркин 
тузилади. Бошқача айтганда, фермер ўзи 
етиштирадиган пахта миқдорини биржага 

жойлаштиради ҳамда вилоят ичидаги қай-
си кластер баландроқ нарх таклиф қилса, 
ўша билан шартнома тузади. Бу миришкор 
меҳнатига яраша даромад олади, дегани. 
Ўз ўрнида, манфаатдорликка йўналтирил-
ган ушбу тартиб фермер ва деҳқонларнинг 
ҳосилдорликни оширишга бўлган иштиёқи-
ни кучайтиради.

Шунингдек, ҳужжат билан ортиқча 
етиштирилган, жумладан, ўз маблағи ва ти-
жорат кредитлари ҳисобига етиштирилган 
пахта хомашёси етиштирувчилар томони-
дан биржа орқали тадбиркорлик субъект-
ларига сотилиши мумкин. Бу ҳам маҳсулот 
етиштирувчиларнинг манфаатдорлиги ва 
даромади ошишига, пахта етиштиришда 
замонавий усулларни кенг қўллаш ҳамда 
агротехник тадбирларни олиб боришга, 
ерларнинг сифатини яхшилашга хизмат 
қилади.

Муҳим жиҳати, фармон билан кўплаб 
фермер ва деҳқон хўжаликларини қийнаб 
келаётган маблағ масаласига ҳам ечим 
берилди. Яъни фьючерс шартномаси туз-
ган етиштирувчи ва уруғчилик субъектла-
рига ҳар йили 1 октябрдан бошлаб пахта 
 хо м ашёси етиштириш учун хомашё қийма-
тининг 60 фоизигача, йиллик 10 фоизда 14 
ойга кредит ажратилиши белгиланмоқда.  

Аҳамиятлиси, ажратилаётган кредит 12 ойлик 
имтиёзли давр билан берилади. Маҳсулот 
етиштирувчилар мазкур маблағ ҳисобидан 
агротехник тадбирлар доирасидаги товарлар, 
жумладан, моддий ресурслар етказиб берув-
чилар ва хизмат кўрсатувчиларни ихтиёрий 
равишда танлаши мумкин. Бу эса маҳсулот 
етиштирувчиларга хизмат кўрсатишда рақо-
бат муҳитининг юзага келиши ва сифат жиҳат-
дан яхшиланишига хизмат қилади.

Кластерларга эса пахта хариди бўйича 
якуний ҳисобкитоб учун пахта қиймати-
нинг 80 фоизигача, йиллик 10 фоизда 10 
ойга, жумладан, 6 ойлик имтиёзли давр 
ва охирги 4 ой давомида тенг улушларда 
қайтариш шарти билан кредит ажратилади.

Фьючерс шартномасига асосан етишти-
рувчилардан қабул қилинган пахта учун 
тўловларнинг 80 фоизи пахта қабул қилиб 
олинган кундан бошлаб 3 иш кунидан ке-
чиктирмасдан, қолган қисми ўша йилнинг 
31 декабрь кунигача амалга оширилади.

2024 йилдан бошлаб, кластерлар фао-
лияти қишлоқ хўжалиги вазири билан кели-
шилган ҳолда Қорақалпоғистон Республи-
каси Вазирлар Кенгаши Раиси ва вилоят 
ҳокимларининг қарори билан ташкил эти-
лади. Кластер ташкил этиш учун эса талаб
горлар тўқимачилик маҳсулотлари, яъни 
ипкалава, трикотаж мато, газлама, тайёр 
тикувтрикотаж маҳсулотлари ишлаб чиқа-
риш қувватларининг камида иккита босқи-
чини йўлга қўйиши лозим. 

Бундан ташқари, рўйхатдан ўтган ва фа-
олият юритаётган кластерлар тугатилиш 
босқичида эмаслиги, тўловга қобилиятсиз-
лик тўғрисида иш қўзғатилмаган ва “ёмон” 
кредит тарихига эга бўлмаган ҳамда со-
лиқлардан қарздорлиги йўқ бўлиши шарт. 
Асосийси, кластер фаолиятини ташкил 
этиш истагида бўлган талабгорлар очиқ ва 
шаффоф онлайн танлов асосида танлаб 
олинади.

Фармон билан кластерлар ва бошқа 
тўқимачилик корхоналари томонидан пах-
та хомашёси тўлиқ электрон тарози орқа-
ли қабул қилиниши борасидаги талаб ҳам 
яратилаётган қулайликлардан бири. Бу 
орқали эски тизим, қайд этиш китобларига 
маълумотларни қўлда киритишга барҳам 
берилиб, реал вақт режимида ҳисобот-
ларни олиш йўлга қўйилади. Шунингдек, 
пахта тўпламига барча маълумотлар кири-
тилган QR код олинади. Тизимда бу каби 
шаффоф лик таъминланиши ортидан турли 
ноқонуний ҳолатларга барҳам берилади.

Умуман, аграр соҳага бозор иқтисоди-
ёти талабларини татбиқ этишдан кўзланган 
пировард мақсад — фермер ва деҳқонлар 
манфаатдорлигини ошириш орқали юқори 
ҳосилдорликка эришиш. Бу, ўз навбатида, 
аҳоли фаровонлигини юксалтириш, иқти-
содиётимиз барқарорлигини таъминлашга 
замин яратиши билан аҳамиятлидир.

ҚИшлоҚ хўжалИгИ

ЭРКИН БОЗОР ИҚТИСОДИЁТИ САРИ 
ЯНА БИР ҚАДАМ

СОЛИ£ МАДАНИЯТИ
Унинг мамлакат тара¿¿иётидаги ºрни ¿андай?

этимологик маъноси “бузиш”, “сотиб олиш”, кенгроқ маънода 
эса “белгиланган тартибларни четлаб ўтиш”, “ваколатли 
шахслар қарорларини маълум ҳақ эвазига ўз фойдасига 
оғдириш” маъноларини англатувчи коррупция, шубҳасиз, 
тараққиётнинг энг асосий заволидир. Бинобарин, бу иллат 
бор жойда тенглик бўлмайди, тенглик бўлмаган жамиятда 
давлатга, келажакка ишонч сўнади, ишончсизлик ҳукмрон 
жойда тараққиётнинг  бирламчи шартлари бўлган жипслик, 
ҳамжиҳатлик, шижоат, ташаббускорлик етишмайди. 
Бу кемтикларсиз эса хоҳ у иқтисодий барқарорлик, хоҳ 
ижтимоий ривожланиш бўлсин, давлат ҳам, жамият ҳам 
кўзлаган мақсадларига эриша олмайди.

даромадларини тақсимлашнинг етарли-
ча шаффоф тизими мавжуд, фуқаролар 
давлат аҳолидан тўпланган маблағлардан 
қандай фойдаланаётганининг амалий на-
тижасини бевосита кўриши мумкин.

Бугунги кунда мамлакатимизда “яши-
рин иқтисодиёт”нинг улуши турли ҳи-
собкитобларга кўра, 40 фоиздан 60 фо-

Аграр тармо¿да манфаатдорлик оширилаётгани 
янги марраларга замин яратади

ВАТАНПАРВАРЛИК ¥ИССИ

Жаҳолат аҳли маънавиятни, илм 
зиёсини сингдирмайди, эзгулик қиёфа-
сини асло кўра олмайди. Манфаатлар 
тўқнашади, бу тўқнашувлар, курашлар 
қадимдан бўлган, бугун ҳам давом эт-
моқда. Лекин эртага бўлмаслиги учун 
биз жавобгармиз. Миллий ўзлик ва 
маънавий қадриятларимизнинг ўз эгаси 
бор... Мана шу ўйлар, шу ўртанишлар 
давлат етакчисининг фикру ёдида, туну 
кун нигоҳида, ҳар бир ислоҳотида, юри-
таётган сиёсатида мужассам.

Республика Маънавият ва маъ-
рифат кенгашининг кенгайтирилган 
йиғилишида ҳам шу қарашлар ўртага 
ташланди, жиддий ва уйғоқ саволлар 
қўйилди, маънавият аҳли мулоҳазага 
чорланди. Тўғри, мамлакатда маъна-
виймаърифий, маданий ҳаёт жуда 

нуқтаи назар

ªЗБЕКИСТОНЛИК ДЕГАН НОМГА 
МУНОСИБЛИК МАСЪУЛИЯТИ

Баҳодиржон 
ШЕРМУҲАММАДОВ,
педагогика фанлари 
доктори, профессор

инсонга одамийлик шарафини 
берган ва уни онгсизликдан 
ажратиб турувчи бир олий сарҳад 
борки, унинг номи маънавиятдир. 
миллатнинг тараққиёти, халқнинг 
мафкуравий қиёфасини акс 
эттирувчи бу буюк куч ёшу қари, 
каттаю кичикни ягона мақсад 
остида бирлаштириш қудратига 
эга. зеро, янги Ўзбекистонни 
яратиш ғояси ҳам, ватан ва халқ 
бирлигига ишонч ҳам маънавий илдизлардан куртак отгани рост. 
маънавият бор экан, инсон ва борлиқ ҳақиқатни ўз суратида, 
ўз рангларида кўра олади. офтобни беркитиб бўлмагани каби 
маънавий тафаккур кўзгусини ҳам яшириб бўлмайди. зулматни 
бир парча нур билан нурафшон этувчи, жаҳолатни чилпарчин 
қилувчи маънавият турли курашларга юз тутади. 

тез тараққий эта бошлади. Инсонлар-
нинг мақсади, умиди, эртанги режа-
лари ўзгарди, китобхонлик кўнгилга 
сиға бошлади, ёшлар илмга қайтди. 
Иқтидор ва истеъдод эгалари ўз усти-
да ишонч билан ишлай бошлади, 
театрлар жонланди. Ижод аҳли ба-
ландпарвоз қаламни ташлаб, кўнгил 
истагини ёза бошлади. Бироқ миллий 
тарақ қиёт ортидан тушиб, қулай пайт 
пойлаб келаётган ёвуз кучлар, мафку-
равий курашлар ҳам таҳдидлар кўри-

ниши, шаклшамойили, рангтусини 
ўзгартириб, инсоният онги ва шуури-
ни эгаллаш учун фурсат кутмоқда.

Давлатимиз раҳбари бу хавфхатар-
лар қаршисида ҳам кучли сиёсий тажри-
ба ва етук салоҳият билан халқимизга 
очиқойдин йўл кўрсатмоқда. “Маънави-
ят бошқа соҳалардан олдинда юриши, 
янги кучга, янги ҳаракатга айланиши 
керак”, деган сўзлар моҳияти эса ўзини 
шу миллатнинг бир бўлаги деб билган, 
тақдирини шу эл билан боғлай олган, 
ўзбекистонлик деган номга муносиблик 
масъулиятини ҳис этаётган ҳар бир ва-
тандошимиз қалбига кириб борган жа-
дидона хитоб бўлди. Дарҳақиқат, бугун 
маънавият олдинда юриб, йўлимизни 
ёритмаса, эртага келажакнинг нигоҳи 
қоронғида теран бўлмайди.

Йиғилишда ўзбек тилини ўқитиш 
самарадорлигини ошириш масаласи-
га ҳам алоҳида эътибор қаратилди. 
Миллий сертификатга эга ўзбек тили 
ва адабиёти фани ўқитувчилари-
га келгуси ўқув йилидан бошлаб, 50 
фоиз устама тўланиши қайд этилди. 
Қувонарлиси, ўзбек тили бўйича энди 
мамлакатимизда халқаро фан олим-
пиадаси ташкил этилади. Бу оқилона 
қарорлар моҳиятида тил тарғиботчи-
ларининг қадрқимматини юксалти-
риш, пировардида ҳозирги тез ўзга-
раётган глобаллашув даврида ўзбек 
тилининг ўзига хос бетакрор хусуси-
ятлари, тарихий тараққиёти, бугунги 
ҳолати ва истиқболини асраш, она 
тилига эҳтиром орқали ёш авлод онги-
да ўзбек маънавияти ва маърифатига 
ҳурматни оширишдай улуғ мақсадлар 
турибди. Зотан, мамлакатни ёруғ ман-
зилларга олиб чиқиш мақсади билан 
ёнган миллат ойдинлари — жадид-
ларнинг бундан бир аср олдин “мил-
лий тил”, “миллатнинг саводи” дея 
қайғургани бежиз эмас эди. Миллий 
онг уйғонган тонг миллий тилдаги мак-
таблардан, миллий руҳдаги қўшиқлар-
дан ва миллий маънавият билан суғо-
рилган театр лардан бошланган.

Жаҳолатга ундовчи кучлар англаб 
турганидек, бугунги ўзбек халқи кечаги 
халқ эмас. Миллий якдиллик, бирдам-
лик билан янги Ўзбекистонни қураёт-
ган халқнинг тафаккури ҳам, мафкура-
си ҳам энди янгича. Фарзандларимиз 
ҳам миллий якдиллик, маънавий те-
ранлик, ўзликка садоқат, дунёга ўзбек 
бўлиб юзланиш бахтини чуқур ҳис эт-
ган. Демакки, бу йўлдан оғишмаймиз 
ва миллий қадриятлар руҳида тарбия 
топаётган етук кадрлар билан якдил-
ликда янги Ўзбекистонни барпо этгув-
чи куч бўламиз.

Йиғилишда бежиз айнан жадидлар 
мавзусига мурожаат қилинмади. 
Чунки уларнинг таълимтарбияга, 
маънавиятга оид ғояқарашлари 
бугун ҳам ўз аҳамияти ва дол-
зарблигини йўқотмаган. Айнан 
жадидлар ташкил этган янги 
усул мактаблари ўша даврда 
замонавий илмларни ўрга-
тиш, болаларга миллий 
қадриятлар руҳида таъ-
лимтарбия беришга 
қаратилган эди.

Президентимиз 
топшириғидан сўнг 
маънавият секто-
рини ташкил этиш 
ва мазмунмоҳияти-
ни жойларда аҳоли-
га кенг тарғиб қилиш 
мақсадида Сурхондарё 
вилоятида катта ишлар 
бошлаб юборилди. Вило-
ят маънавият ва маърифат 
кенгашининг кенгайтирилган 
йиғилишида мазкур вазифани 
амалга ошириш, маънавият сек-
торини ташкил этишда Сурхондарё 
таж рибасини йўлга қўйиш масала-
лари муҳокама қилинди. Маънавият 
секторини ташкил этиш билан боғлиқ 
масалалар ҳамда секторнинг асосий 
вазифалари юзасидан маълумот бе-
рилди. Маънавият сектори тўртта сек-
торга қўшимча тарзда, алоҳида ижро 
ҳокимиятининг коллегиал органи ҳамда 
вилоят, шаҳар ва туманлар кенгашлари-

нинг ишчи тузилмаси сифатида ташкил 
этилиши, барча ҳудудларда фаолияти 
йўлга қўйилиши таъкидланди. Бу борада 
қилиниши зарур бўлган вазифалар, чо-
ратадбирлар белгилаб олинди. 

Термиз агротехнологиялар ва иннова-
цион ривожланиш институтининг педаго-
гик жамоаси Термиз тумани маҳаллала-
рига бириктирилган. Олийгоҳнинг етакчи 
профессорўқитувчилари жойларда бў-
либ, маънавият сектори тузилмасининг 
мазмунмоҳияти, аҳамияти ҳақида ту-
шунтириш ишларини олиб бормоқда. Ху-
сусан, тумандаги 12давлат мактабгача 
таълим ташкилоти ҳамда 3умумтаълим 
мактабида маънавият секторини ташкил 
этиш, унинг фаолиятини намунали йўлга 
қў йиш юзасидан ўқувсеминар ўтказил-
ди. Унда институт профессорўқитувчи-
лари  маънавият сектори тузилмасининг 
мазмунмоҳияти, асосий вазифалари, 
маънавият  омилининг жамият ҳаётидаги 
ўрни ҳақида сўз юритди. 

Шунингдек, институт жамоаси Бан-
дихон туманидаги Лимонзор маҳалла-

сида бўлди. Маҳалладаги 549 хонадон-
да 3290 нафардан ортиқ киши яшайди. 
Улар 294 гектар томорқада деҳқончи-
лик қилади. Томорқаларнинг қарийб 13 
гектарида 300 га яқин иссиқхона барпо 
этилган. Иссиқхоналарда лимон етишти-

риш яхши йўлга қўйилган. Ҳудудда айни 
пайтда “Обод хонадон — обод кўча 
— обод маҳалла” мезонлари асосида 
маҳалла идораси, тиббиёт мас кани туб-
дан таъмирланмоқда. Замонавий мак-
табгача таълим ташкилоти қурилаётир. 
Ички йўлларга тош ётқизилиб, эскирган 
электр симёғочлари темирбетон устун-
ларга алмаштирилмоқда. Ичимлик ва 
оқова сув масалалари ҳал этилиб, янги 
электр узатиш тармоқлари тортиляпти. 
Ижтимоий кўмакка муҳтож оилалар 
уйжойини таъмирлаш, ҳудудни ободон-
лаштириш ишлари ҳам уюшқоқлик би-
лан олиб борилмоқда. Қиёфаси тубдан 
ўзгараётган ва лимончиликка ихтисосла-
шаётган маҳаллада институт олимла-
ри ташкил этган семинар соҳани янада 
ривожлантириб, уни ҳудуднинг “ўсиш 
нуқтаси”га айлантиришга хизмат қилади.

Дастлаб маҳалладаги 37мактабда 
инс титут катта ўқитувчилари ва бошқа-
лар иссиқхона барпо этиш, лимон кў-
чатларини ўтқазиш, парваришлаш ва 
ҳосилни йиғиштириб олгунгача бўлган 
жараён ҳақида тушунча берди. Маҳалла 
ёшлари ниҳолларни тўғри парваришлаш 
ва мўл ҳосил етиштиришнинг замона-

вий усуллари билан таништирилди. 
Семинарда профессорўқитувчилар, 

талабалар ва хўжалик ходимла-
ри маънавий муҳитни яхшилаш 

чоратадбирлари режасини 
ишлаб чиқиш, мунтазам ра-

вишда спорт мусобақалари, 
“Заковат” интеллектуал ўй-

инлари, “Беш ташаббус” 
олимпиадаси доирасида 

турли танловлар, шо-
ирёзувчилар билан 
учрашувлар ўтказиш 
масалаларини кели-

шиб олди.
Маънавиймаъри-

фий йўналишдаги бу 
каби маслаҳатлашувлар 

келгусида самарасини бе-
риши, қишлоқ ёшларининг 

турли мусобақаларда юқори 
натижаларга эришишида асқа-

тиши мисоллар асосида таъкид
ланди. Чунончи, яқинда сурхон-

дарёлик ёшлар ўртасида ўтказилган 
“Брейнринг” мусобақасида институт 

терма жамоаси 3ўринни эгаллаб, сак-
киз миллион сўм пул мукофоти билан 
тақдирланди.

Ёшларнинг эртанги кун эгалари, дав-
лат ва жамиятнинг муносиб давомчилари 
бўлиб етишишида педагоглар ҳамда ота 
оналарнинг масъулияти катта. Шу боис, 
режалаштираётган ҳар бир ишимизда 
мазкур омиллар ҳисобга олиниши зарур.

муносабат

МАЪНАВИЙ ЮКСАЛИШ ЗАРУРАТИ

Абдуғаффор ЖЎРAЕВ,
иқтисодиёт фанлари 
доктори, профессор

долзарб мавзу

“Биз ҳозирги кескин шароитда ғоя вий
мафкуравий соҳада рақобатга тайёрмиз-
ми? Ёш авлодимиз тарбияси мураккаб 
замон талабларига жавоб беряптими?”, 
дея давлатимиз раҳбари томонидан ўр-
тага ташланган саволга юзланадиган 
бўлсак, бугун биз мана шу соҳада етак-
чи бўла олмасак, менталитетимизга ёт 
ғоялар, умуминсоний ва миллий қадри-
ятлар нурашига олиб келадиган ахборий 
босимлар, давлат суверенитетига қар-
ши таҳдидлар глобал интернет тармоғи 
орқали онгимизни заҳарлаб бораверади. 
Афсуски, орамизда бундайлар кам бўл-
сада, бор. Бундай тузоқларга кўпроқ 
ёшларимиз тушиб қолаётгани эса ачи-
нарли. Бу ёшлар бегона эмас, улар сизу 
бизнинг фарзандларимиз!

Йиғилишда айнан шунинг учун ёшла-
римизни бундай манфур кимсалар қўли-
га топшириб қўймаслигимиз таъкидлан-
ди.

Жаҳолатга қарши ҳар доим маърифат 
билан курашилгани каби биз, зиёлилар 
бу йўлдаги саъйҳаракатларда бардавом 
бўламиз. Президентимиз таъкидлагани-
дек, “Келажагимизни ёвуз кучлар қўлига 
бериб қўйишга асло ҳаққимиз йўқ”.

Гоҳида “Маънавият кимга керак, нима 
қилиб беради бу маънавият”, дея бутун 
маънавий тизимимизни издан чиқариш-
га уринаётган, маънавият деса, “Кечи-
расиз, мен бундай нарсани тушунмай-
ман”, дея ўзини замонавий дунёнинг энг 
олди одами сифатида биладиганларни 
ҳам кўрамиз. Маънавий андаза, миллий 
дунё қараш, умуминсонпарварлик тамо
йили ҳақида гапирсангиз, сизни замон-
дан ортда қолган бир инсондек гавдалан-
тиришга уринаётганларни ҳам кўрдик.

Тўғри, бунда бизнинг ҳам айбимиз 
йўқ эмас. Айниқса, маънавиймаъри-
фий йўналишда ёшлар билан ишлашда 
кўпроқ эски, самарасиз усуллардан 
фойдаландик. Ўз навбатида, асосан, 
узунданузоқ маъруза, панднасиҳатга 
асосланган тарғиботташвиқот ишлари 
кутилган самарани бермади.

Давлатимиз раҳбари мазкур йиғи-
лишда айни масалаларга ҳам тўхталиб, 
маданиймаърифий соҳадаги ишларни 
янги босқичга кўтариш, ёшларни китоб-
хонлик, илму маърифатга кенг жалб 
этишнинг замонавий усулларини жорий 
этиш бўйича устувор вазифаларни бел-
гилаб бергани муҳим аҳамиятга эга бўл-
ди.

Умуман, юртимизда маънавият маса-
ласи давлат сиёсатининг устувор йўна-
лишларидан бири. Бунинг яққол тасдиғи 
сифатида Президентимиз Республика 
Маънавият ва маърифат кенгашининг 
раиси экани ва айни тизимда энг асо-
сий масъулиятни ўз зиммасига олганида 
кўриш мумкин. 

2023 йилда энг кўп — 134 триллион 
сўм ижтимоий соҳага йўналтирилди. Бу 
2016 йилдагига нисбатан 5,6 баробар 
кўп, дегани, бошқа томондан олиб қарал-
ганда, “Ўзбекистон — ижтимоий давлат” 
тушунчасининг амалдаги исботидир. 
Маънавият ва ижодни қўллабқувватлаш 
учун ҳар йили 45 миллиард сўм ажратил
япти. Йиғилишда 2024 йилдан бошлаб 
бу ишларни янада фаоллаштириш учун 
ҳар йили 100 миллиард сўм ажратилиши 
маълум қилинди.

Сир эмас, ижтимоий тармоқлар орқа-
ли, асосан, четдан, баъзан ҳатто ўз ичи-
миздан ҳам Конституция ва қонунлари-

мизга зид қарашлар илгари суриляпти, 
бундай қарашларни оммалаштиришга 
уринишлар кузатилмоқда. Кези келгани-
да таъкидлаш ўринлики, ижтимоий тар-
моқларга жойланаётган айрим контент-
лар борки, инсон, айниқса, ёшларимиз 
дунёқарашини тамомила ўзгартиришга 
қодир. Бундайларга нисбатан ҳуқуқий 
жавобгарлик қўлланиладиган бўлса, бу 
ҳолатни демократияга зид, ҳурфикрли-
ликни бўғиш, дея талқин этадиганлар 

бор. Умуман, бошқа соҳалардан фарқ-
ли ўлароқ, маънавиймаърифий йўна-
лишдаги ишлар мураккаб ва муҳимроқ. 
Бу жараёнда барчамиз бир бўлиб, қўл-
ниқўлга бериб, ҳамжиҳатликда ишлаши-
миз муҳим.

Бугун маънавиятимизни, ўзбекона қа-
рашларимизни асраб қолиш учун кескин 
курашадиган пайт. Муҳими, ватанпар-
варлар, маърифатпарварлар, яъни сизу 
бизнинг уйғоқлигимиз, огоҳлигимиздир! 
Ўша отилган тошларнинг зарбидан мус
таҳкам ҳимояланиш учун бугун мафкура-
вий иммунитет ва ғоявий курашчанлик-
ни янада кучайтириш пайти келди. Шу 

маънода, ушбу йиғилишни, унда илгари 
сурилган ташаббуслар, белгилаб берил-
ган устувор вазифаларни том маънода 
тафаккуримизни уйғотадиган, ўзимиз-
ни, ўзлигимизни англашга чақирадиган 
ва ҳар биримизда дахлдорлик ҳиссини 
жўштирадиган тарихий машварат, деган 
бўлардим. 

Бугунги кунда ҳар бир давлатнинг ўз 
суверенитети, ҳудудий яхлитлиги ва мус
тақиллигини сақлаб қолиши нафақат 

ички сиёсатни тўғри йўлга қўйиши, балки 
халқаро муносабатларда юз бераётган 
сиёсий, иқтисодий, ҳарбий ва бошқа шу 
каби ўзгаришларни инобатга олган ҳол-
да фаолият кўрсатиши билан боғлиқдир. 
Бунда давлатнинг ўз стратегияси, мил-
лий манфаатлари, ўрни муҳим аҳамият-
га эга. Ушбу омиллар унинг давлат сифа-
тида мавжуд бўлиши кафолатидир. 

Бугун геосиёсий дунёда босим, қара-
мақаршилик ва тўқнашувлар кучайди. 
Афсуски, бу минтақамиз, жумладан, Ўз-
бекистонни ҳам четлаб ўтмаяпти. Айни 
мураккаб шароитда биз ўзбек, ўзбекис
тонлик, Ўзбекистон деган номлар билан 
яшаб қолишни истасак, ҳар биримиз 
ўзимизни юрт тақдирига дахлдор деб би-
лишимиз шарт. Ҳар бир инсон қалбида 
Ватанга муҳаббат, эртанги кун учун ёниб 
яшаш ҳисси бўлмас экан, келажак ав-
лодлар олдида уялиб қолишимиз муқар-
рар. Бинобарин, аждодларимиз элининг 
мустақиллиги, миллати ҳурлиги учун ку-
рашиб, керак бўлса, қон тўккан. Биз ҳам 
юртимиз суверенитетини асрашимиз, бу 
йўлдан қатъий бормоғимиз лозим!

Инсон табиий равишда ижтимоий 
моҳият сифатида ривожланиб, такомил-
лашиб боради. Бунда унинг ақлий ва 
ҳиссий имконияти катта роль ўйнайди. 
Кишилик жамиятидаги ўзгаришлар, янги-

ланишлар, кашфиётлар ва таназзуллар 
ана шу биоижтимоий жараённинг конкрет 
маҳсулидир. Ҳаёт моҳиятининг йўқоли-
ши, қадриятлар унутилиши оқибатида 
инсоннинг ўзлигидан бегоналашуви бу-
гунги дунёнинг глобал инқирози. Биз эса 
юксак ва кенг маънавий оламимиз билан 
бунга қарши курашмоғимиз  керак. Ҳар 
қандай тараққиётнинг таянчи —  маъна-
вият! Ҳар қандай таназзулнинг асоси —  
маънавиятни англамаслик! Ватанпар-
варлик ҳисси кишидан метин ирода, 
мисл сиз қудрат, руҳий ва маънавий ши-
жоатни талаб этади. 

Маърифатпарвар аждодларимизнинг 
меросига таяниб иш кўриш маънавий 
пойдеворлари мустаҳкам бўлган янги 
Ўзбекистонни барпо этиш жараёнида 
муҳим дастур бўлиб хизмат қилади.

Давлатимиз раҳбари раислигида ўтка-
зилган, миллат келажагига дахлдор ушбу 
маърифий соатни, бир сўз билан глобал 
муаммо ва унинг реал, илмий ва амалий 
ечимлари, бугунимиз ва истиқболимизни 
белгилаб берадиган, концептуал аҳамият
га молик йиғилиш, дейиш мумкин.

Президентимиз улуғ маърифатпарвар 
бобомиз Ибрат домланинг “Миллатни 
ким ислоҳ этар? Уламо ғайрат этканда 
миллат, албатта, ислоҳ топур”, деган 
ҳикматли сўзларини бежиз келтирмади. 
Мен буни мана шу юрт тақдири ва кела-
жагига ўзини дахлдор ҳисоблайдиган ҳар 
бир зиёлига мурожаат деб тушундим. 
Дарҳақиқат, маърузада келтирилгани-
дек, маънавият бошқа соҳалардан ол-
динда юриши, янги кучга, янги ҳаракатга 
айланиши керак ва бу ўринда биз бир 
мақсад йўлида бирлашмоғимиз шарт. 
Давлатимиз раҳбари таъбири билан 
айт ганда, “Агар барчамиз биргаликда 
қатъий ҳаракат қилсак, жамиятимизда 
соғлом ижтимоий-маънавий муҳитни 
мус таҳкамлашга албатта қодирмиз”.

³ар биримиздан метин ирода, 
мислсиз ¿удрат ва шижоат талаб этади

Эъзоза КАРИМОВА,
“Янги Ўзбекистон” 
университети проректори,
социология фанлари 
номзоди, доцент

Жаҳолатга қарши
ҳар доим маърифат билан 

курашилгани каби биз, 
зиёлилар бу йўлдаги саъй-

ҳаракатларда бардавом 
бўламиз. Президентимиз 

таъкидлаганидек, 
“Келажагимизни ёвуз кучлар 
қўлига бериб қўйишга асло 

ҳаққимиз йўқ”.

Гўзаллик — 
кўзлардаги гул

Гўзалликнинг тури кўп... Оламда-
ги гўзаллик, одамдаги гўзаллик. Аён 
ҳақиқат шуки, оламдаги гўзалликнинг 
соҳиби Яратганнинг ўзи! Қолаверса, 
одамдаги ташқи гўзаллик ҳам Худо
йимнинг бемисл инояти. Албатта, ин-
сон барча жиҳатдан, барча жабҳада 
ўзини гўзал кўришни истайди. Аммо 
унинг ички чиройи имоннинг, инсоф-
нинг, маърифату маънавиятнинг дара-
жасига қараб бўлишини унутмаслиги-
миз лозим.

Маънавиятли, маърифатли киши-
нинг қалби хотиржам, ўзига ишончи 
мус таҳкам, нигоҳи тийрак, чеҳраси нур-
ли бўлади. Бу ақлнинг нури, илмнинг 
шукуҳи, муҳаббатнинг муроди, дей ди 
дониш аҳли. Муроди ушалган миллат, 
муроди ушалган халқ эса ҳамиша, 
ҳамма замонларда ифтихор, яратиш 
ишқи билан яшаган. Савол туғилади. 
Машаққат нима? Мана шу ифтихорни, 
мана шу яратиш ишқини сақлаб қолиш! 

Илмсиз, маънавиятсиз, маъри-
фатсиз инсон Парвардигор ато этган 
мўътабар имкониятларни асраб қо-
лолмайди. Келинг, шоирона хаёллар 
оғушидан чиқиб, ҳақиқатга юз тутай-
лик — мақсадга кўчайлик. Республика 
Маънавият ва маърифат кенгашининг 
кенгайтирилган йиғилишидаги ҳар бир 
сўз, ҳар бир чақириқ, даъват ва адо-
латли вазифалар унда иштирок этган 
барча зиёлиларнинг, давлат ва  жамоат 
арбобларининг қалб кўзини очди, 
юрак ларини ёлқинлантирди.

Давлатимиз раҳбарининг куйинчак, 
ўтли маърузасини тинглаб, беихтиёр 
кўнглимдан турк адиби Нозим Ҳик-
матнинг “Мен ёнмасам, сен ёнмасанг, 
у ёнмаса...”, деган оташин ноласи 
ўтди. Президентимизнинг қуйидаги 
сўзлари эса ҳар бир ижодкор, миллат 
маърифати учун ўзини масъул сезган 
юртдошларимизни сергак торттиради: 
“Тарихдан маълум: ватан ва халқ 
тақдирига нисбатан таҳдидлар ку-
чайган вазиятда айнан миллат фи-
дойилари — уйғоқ қалбли зиёлилар, 
шоир ва адиблар, санъат намоян-
далари, маънавият ва маърифат 
соҳаси ходимлари жасорат билан 
майдонга чиққанлар. Мамлакати-
миз ўз тараққиётининг янги, юксак 
босқичига кираётган ҳозирги пайтда 
бизга жадид боболаримиз каби ғарб 
илм-фан ютуқлари билан бирга, 
миллий қадриятлар руҳида тарбия 
топган етук кадрлар сув билан ҳаво-
дек зарур”.

йиллиги муносабати билан 
Олмаота шаҳрида бўлиб 

ўтган адабий анжу-
манда қат нашдик. 

Бизнинг шара-
фимиз, ифти

х о р и м и з  
қ а р д о ш 
қ о з о қ 
х а л қ и 

ижодкор-
л а р и н и н г 

ўзбекис тонлик 
қалам соҳибла-

рига ҳаваси бўлди. 
Уларнинг замонавий ўз-

бек адабиёти ривожи учун 

яратилаётган шартшароитлар ҳақида 
тилларидан бол томиб айтган сўзла-
ри бизга чексиз хушнудлик бахш этди. 
Айниқса, адабиёт соҳасидаги халқаро 
Алаш мукофоти соҳиби, таниқли шоир 
Жақип Бауржонов ва бошқа адиблар-
нинг сўзлари, ўйлайманки, сизлар-
ни ҳам қувонтиради: “Азизлар, тан 
олайлик, ўзбекистонлик дўстларимиз 
кўп соҳаларда бизга ўрнак бўлмоқда. 
Ўзбекистон Президенти Шавкат Мир-
зиёев ташаббуси билан чоп этилган 
“Туркий адабиёт дурдоналари” 100 
жилдлигининг 10 жилди айнан биз-
нинг ижодкорларга ажратилгани катта 
воқеа. Яна қанчаданқанча ёшларимиз 
ижодидан ўзбекчага қилинаётган ўгир-
малар, нашр этилаётган китоблар... Бу 
яхшиликларни биз қачон қайтариб ул-
гурарканмиза?!”.

Дарёдил ўзбек халқининг мақолла-
ри ҳам ўз қалбидек беғубор, беминнат 
туйғуларнинг рамзи, десак тўғри бўла-
ди. Шулардан бирини ўқиймиз: “Яхши-
лик қил сувга от, билса балиқ, билмаса 
Холиқ билур”. Албатта, биз қилган ях-
шилигимизни “қачон қайтараркан”, деб 
кўз тикиб ўтирмаймиз. Президентимиз 
маърузасида бу каби хайрли ишлар 
бардавом бўлишини, айниқса, адаби-
ёт ва санъат соҳасида қардош халқлар 
билангина эмас, балки дунёнинг барча 

тинчликсевар эллари билан мустаҳкам 
дўстлик алоқаларини боғлашимиз 
зарур, дея таъкидлади. Шу жумла-
дан, таржима соҳасида ҳам. Мана бу 
сўзлар фикримизнинг ёрқин далили 
бўлади: “Албатта, бу залда ўтирган 
адибларимиз таржима санъатининг 
нақадар машаққатли эканини яхши 
биладилар. Мана шундай масъули-
ятли меҳнатни муносиб рағбатлан-
тириш учун улуғ шоир ва таржимон 
огаҳий номидаги халқаро мукофот-
ни таъсис этсак, нима дейсизлар?!”. 

Табиийки, мазкур таклиф айтилгач, 
бутун зал олқишлаб, оёққа қалқди. 
Умуман, юртимизда китобхонлик, му-
толаа маданиятини юксалтириш, мил-
лий маърифат ва маданият тараққий-
сига хизмат қиладиган турли мавзудаги 
адабиётларни чоп этишни кўпайтириш 
учун нашриёт ва матбаа корхонала-
рига имкониятлар эшиги кенг очилди. 
Улар 5 йилга солиқлардан озод қили-
надиган ва бу корхоналарга имтиёзли 
кредитлар ажратиладиган бўлди. 

Ҳар бир фарзанд отаонанинг шам-
чироғи, ҳаётининг таянчи, умрининг 
мазмуни. Айни пайтда миллатимиз, 
халқимиз ёшлари — юртнинг эртан-
ги эгалари, бунёдкорлари. Шу боис, 
бола тарбияси оила, отаона, жамият 
учун ҳам бош масала. Бежиз давлат 
раҳбари ҳар бир чиқишида муаллимга, 
таълимтарбияга алоҳида эътибор қа-
ратмайди — мана бир мисол: “Яқинда 
“ёшлар учун минг китоб” лойиҳаси-
ни амалга ошириш бўйича алоҳида 
қарор қабул қилдик. унга кўра, кел-
гуси йилдан бошлаб фарзандлари-
мизга рағбат берадиган энг машҳур 
илмий-оммабоп китобларни ўзбек 
тилига таржима қилиб, мактаб ку-
тубхоналарига бепул тарқатиш йўл-
га қўйилади”.

Айни пайтда ижодкорлар Хораз-
мий, Беруний, Ибн Сино, Фарғоний, 
Мирзо Улуғбек, Али Қушчи сингари 
буюк алломаларимизнинг ёшлиги 
ҳақида асарлар ёзиш, ёзганда ҳам бо-
лаларбоп қилиб ёзишга чақирилди. 
Шунинг дек, бу ишларни рағбатлан-
тиришни янги босқичга кўтариш учун 
келгуси йили мамлакатимизда халқа-
ро болалар адабиёти кўргазмаси очи-
ладиган бўлди. Диёримизнинг барча 
ҳудудларида болалар кутубхоналари 
фаолия тини такомиллаштириш, мод-
дийтехник базасини яхшилаш, замо-
навий андаза асосида реконструкция 
қилиш, электрон база яратиш, янги 
китоблар билан узлуксиз таъминлаш, 
ўз ҳисобидан хусусий кутубхона очган 
юртдошларимизни рағбатлантириш, 
қолаверса, интернет адабиётини ри-
вожлантириш борасидаги таклифлари 
ҳам олқиш билан кутиб олинди. 

Мазкур ўта долзарб таклифлар 
ҳамда илғор фикрларни амалга оши-
риш бир ёки икки соҳанинг зимма-

сидаги юмуш эмас, балки жойларда 
ҳоким ва мутасадди раҳбарларнинг 
ҳам муҳим вазифаси эканига алоҳи-
да урғу берилди. Зеро, маърифат ва 
маънавият масалалари, бу борадаги 
муаммолар ечими нафақат давлат, 
балки умуммиллий, умумхалқ ишига 
айланса, ҳар бир раҳбар соҳа тараққи-
ёти учун жон куйдирса, шахсий намуна 
кўрсатса, ишимизда ривож, кўнглимиз-
да хотиржамлик бўлади. 

олдинда юрмоқ 
масъулияти

Мақоламиз аввалида келтирган 
иқтибосимизга қайтсак. Олдинда юриш 
бахти, йўқйўқ, тўғрироғи, олдинда 
юриш масъулияти ҳар кимга ҳам насиб 
этавермайди ёки уддалай билмайди. 
Бунинг учун инсон, энг аввало, ҳало-
ватидан кечиши, ўзўзини тафтиш қила 
билиши, нафсоний ҳирсу ҳаваслар-
дан баланд туриши, ҳамиша ўқишўр-
ганишда, интилишда бўлиши зарур. 
Шундагина, давлатимиз раҳбари айт-
ганидек, маънавият бошқа соҳалардан 
ўн қадам олдинда юради ва янги куч, 
янги ҳаракатга айланади. 

Бу шартни бажариш шунчаки ишти-
ёқ, шунчаки орзу ёки ҳайқириқлар 
билан амалга ошмайди. Бунинг учун 
 билим ва яна чуқур ҳаётий тажрибага, 
маънавий поклик, шахсий намунага, 
фидокорликка, тил ва дил бирлигига 
риоя этмоқ лозим бўлади. Иқтисодий 
тараққиёт, шахсий бойлик, фаровон 
турмуш, замон ва жаҳон талаби дара-
жасидаги имкониятлар ҳар бир уйғоқ 
ватандошимиз орзулаган эзгу мақсад-
дир, албатта. Афсуски, ҳамма нарсаси 
етарли бўла туриб, маънавий қашшоқ-
лик ботқоғига ботаётган, билимсиз-
лиги боис, ёлғон йўлларга кириб, ор-
тига қайтолмай юрган, орномусини 
ўзи оёқости қилаётган кимсалар ҳам 
борлиги, улар ҳатто кўпайиб бораёт-
гани ачинарлидир. Таассуфки, улар 
юртдош ларимиз, кечагина ёнимизда 
юрган одамлар, ёшлар... Бежиз халқи-
мизда “Бир болага етти маҳалла ота 
она”, дейилмайди.

Ибодат — бу поклик, Аллоҳдан 
қўрққан, халқдан уялган инсон ножо-
из ишларга, амалларга қўл урмайди. 
Ибодат қорин тўйдирмайди, аммо 
кўнгилни тўлдиради, кўркам қилади. 
Покликка, ростгўйликка, ҳалолликка 
чорлайди. Маърузада айтилганидек, 
динни ниқоб қилиб, ёшларни тўғри 
йўлдан оздираётган, қора ниятларини 
оқ матога ўраб, имону инсофини со-
таётган, миллат шаънига доғ тушира-
ётган, билиббилмай жиноят оламига 
кириб қолаётганлар оз эмас. Шунинг 
учун ҳам давлат раҳбари алоҳида айт
дики: “Ҳажга, умрага бориб келган 
ҳар бир юртдошимиз маънавият 
тарғиботчиси бўлиши, одамларни 
яхшиликка бошлаши керак. Афсус-
ки, ҳамма жойда ҳам шундай бўлма-
япти. зиёрат баҳона ўзини кўз-кўз 
қилиш, манманликка берилиш каби 
бизга ярашмайдиган хунук ҳолатлар 
кўзга ташланяпти. булар, албатта, 
барчамизни ўйлантириши керак”.

Демак, сўзимиз аввалида айтгани-
миздек, маънавият ва маърифат иши 
ҳар бир онгли инсоннинг қалбидаги-
на эмас, қонида ҳам бўлиши керак. 
Чунки аждодлардан ўтган эзгулик, 
яхшилик, савоб, маърифат, муҳаббат 
уруғлари бизни одам қилади. Мил-
латнинг номини улуғ, илми ҳикмат 
соҳибларининг мартабасини, қадри-
ни кўтаради. Шукрки, ўзбек халқи ана 
шу қутлуғ мақомда ва бунга абадул
абад муносибдир.

дИлдагИ гаплар

Маҳмуд ТОИР,
Ўзбекистон халқ шоири

Табиийки, имонда, инсофда собит 
ҳар бир ижодкор, ҳар бир маърифатли 
киши дилидан беихтиёр бундай савол 
ўтади: “Мен бугун ана шу майдонда-
манми? Умрим мобайнида эл рози 
бўладиган нима иш қилдим? Энди 
нима қила оламан?”. 

Ўзгалар дилидагини уқиш, бошқа-
лар номидан жавоб бериш мутлақо 
мушкул. Аммо аксарият ижодкорла-
римиз жадид боболаримиз уддасидан 
чиққан хайрли ишларнинг ўндан би-
рини ҳам эплай олмаётганига ўзлари 
иқрор бўлиши шубҳасиз. Шу маънода, 
оғир бўлсада таъкидлаймизки, Прези-
дент маърузасидаги ҳар бир сўз, ҳар 
бир бандда ижодкорлар хулоса чиқа-
риши учун ҳам аччиқ ҳақиқатлар бор. 
Бу ҳақиқатлар қошида соҳа вакиллари, 
маънавият ва маърифат соҳиблари 
ўзўзидан уялади. Том маънода уял-
дик... 

Халқимизнинг топиб айтган нақли 
бор: “Бўш қоп тик турмайди”. Инсон 
кўчага ёруғ юз билан чиқиши учун ҳам 
рўзғори бутун, оиласи тинч, танжони 
сиҳат бўлиши керак. Шунинг учун ҳам 
маърузада урғуланганидек, Учинчи 
Ренессансни бунёд этиш учун, авва-
ло, мустаҳкам иқтисодий асос керак. 
Шукрки, янги Ўзбекистонда ана шу 
асос яратилди, кунданкун, ойданой, 
йилданйил такомиллаштириляпти. Бу 
рўйрост гапларни дунё афкор оммаси 
самимий эътироф этаётгани қалбни 
қувонтиради. Ахир биргина ижтимоий 
соҳага 2016 йилдагидан 5,6 баробар 
кўпроқ маблағ ажратилгани, бу миқ-
дор 134 триллион сўмни ташкил этгани 
ҳайратланарли эмасми?! 

Ижодкор ифтихори
Албатта, Президентимиз маъруза-

сининг кўлами ниҳоятда кенг — тўққиз 
йўналишда билдирилган теран фикр-
лар, илгари сурилган ёруғ ташаббуслар 
соҳа вакилларига ғоят чўнг масъулият 
ва вазифаларни юклайди. Бу борада 
биз, ижодкорлар ҳар қанча фахр этсак 
арзийди. Бугун Яратганимиз истеъдод-
ни юқтириб, халқимиз қўлимизга қалам 
тутгани билан шукр қилиб яшайдиган 
кунларга етдик. Дориламон замонлар 
бизга насиб қилди. Юзлаб фидойи 
ижодкорларимиз, хусусан, жадид бо-
боларимиз айни кунларни орзу қилиб, 
армонларига чора тополмай, бу олам-
дан ўтганди бир замонлар... 

Бугун барчаси ўзгарди. Фақатги-
на сўнгги 67 йилнинг ўзида амалга 
оширилган улкан ишларга бир назар 
солсак, ҳайбатидан бошимиз айлана-

ди. Хусусан, шеърларини қаерда чоп 
эттиришни, илк китобини қандай, қа-
ерда чиқаришни билмай юрган нене 
истеъдодли ёшларимизнинг “Биринчи 
китоб”лари 10 минглаб нусхада давлат 
ҳисобидан босилиб, ўқув даргоҳлари, 
олий ўқув юртларига бепул тарқатила-
ётир. Албатта, ёш қаламкашларимиз-
дан бу шароитлардан унумли фойда-
ланиш, қадрига етиш, ишончга яраша 
ижод қилиш талаб қилинади, холос.

Ҳар сафар қуйидагиларни эсласам, 
назаримда, худди илк бор айтаётган-
дек қувониб кетавераман. Ёзувчилар 
уюшмасининг янги биноси, Адиблар 
хиёбони, Дўрмон, Зомин ва Паркент-
да бунёд этилган ҳам шифо, ҳам дам 
олиш, ҳам ижод масканлари, жойлар-
даги ижод мактаблари, буюк адиб-
ларнинг уймузейлари, юбилейлари, 
халқаро ижодий сафарлар, симпо-
зиумлар, конференциялар... улуғвор 
шартшароитлар учун, хуш имконлар 
учун кўксимиз тоғдек кўтарилади! 

Республика ёш ижодкорла-
рининг анъанавий Зомин се-
минари бир қанча “танаф-
фус”дан кейин қайта 
тикланиши навқирон 
қаламкашлар йў-
лига ёқилган 
чироқ бўлди, 
б о ш и д а 
ада биёт 
қ у ё ш и 
я н г  л и ғ 
порлади. 

М а ъ р у -
зада таъкид
ланганидек, “Би-
ринчи марта нашр 
этилган 100 жилдли “Тур-
кий адабиёт дурдоналари”,  

30 жилддан иборат “Мустақиллик дав-
ри навоийшунослиги”, “Қорақалпоқ 
адабиёти дурдоналари”, “Мард аскар-
га совға” сингари адабий мажмуалар 
маънавий ҳаётимизда муҳим воқеа 
бўлди.

Фақат ижод аҳлигина эмас, балки 
дунёда ўзини ўзбек деб билган ҳар 
бир миллатдошимиз, туркий халқлар 
бирлиги, маърифати, покиза мадания-
ти учун курашган жонфидо жадид бо-
боларимизнинг руҳини шод этиб, улар 
тириклигида кўрмаган, орзуумидлари-
ни рўёбга оширадиган “Жадид” номли 
янги газета ва унинг электрон талқини 
ташкил бўлиши маънавиятчиларнинг 
димоғини чоғ қилди. 

Ички ва ташқи сиёсатда фидокор-
лик билан амалга оширилаётган хайр
ли ишлар, кенг кўламли ташаббуслар 
ҳам қардош, ҳам дунё халқлари эъти-
борини қозонмоқда. Бу ҳақида узоқ га-
пириш мумкин, албатта.   

Келинг, ўзим гувоҳ бўлган биргина 
мисолни айтай. 

Биз Республика Маънавият ва маъ-
рифат маркази раҳбари Минҳожиддин 
Мирзо билан шу йилнинг октябрь ой-
ида Қозоғистон раҳбари ҚосимЖо-
март Тоқаевнинг отаси — қозоқ ада-
биётининг атоқли намояндаларидан 
бири Камол Тоқаев таваллудининг 100 

Ўзгалар дилидагини уқиш, бошқалар 
номидан жавоб бериш мутлақо мушкул. Аммо 
аксарият ижодкорларимиз жадид боболаримиз 
уддасидан чиққан хайрли ишларнинг ўндан 
бирини ҳам эплай олмаётганига ўзлари иқрор 
бўлиши шубҳасиз. Шу маънода, оғир бўлса-да 
таъкидлаймизки, Президент маърузасидаги ҳар бир 
сўз, ҳар бир бандда ижодкорлар хулоса чиқариши 
учун ҳам аччиқ ҳақиқатлар бор. Бу ҳақиқатлар 
қошида соҳа вакиллари, маънавият ва маърифат 
соҳиблари ўз-ўзидан уялади. Том маънода уялдик... 

маърифатли халқнинг 
МУРОДИ ¥ОСИЛ“Бугун маънавият бошқа 

соҳалардан ўн қадам 
олдинда юриши, маънавият 
янги кучга, янги ҳаракатга 
айланиши керак”. 
ушбу ҳаётий сўзларни 
Президентимиз 22 декабрь 
куни республика маънавият 
ва маърифат кенгашининг 
кенгайтирилган 
йиғилишида яна бир карра 
ёдимизга солди. ушбу 
кенгаш раиси Президент, 
ҳудудларда эса биринчи 
раҳбарлардир. Бинобарин, 
илм-фан, таълим ва 
тарбия, маънавият устувор 
масаладир. 


